
Azərbaycan xalqını 
Milli Qurtuluş günü və 

Ramazan bayramı 
münasibətilə təbrik edir!

Azərbaycan Respublikasının Prezi-
denti İlham Əliyev TANAP layihə-
sinin açılış mərasimində iştirak 
etmək üçün iyunun 12-də Türkiyə 
Respublikasında səfərdə olub.
İyunun 12-də Azərbaycan Res-
publikasının Prezidenti İlham Əli-
yev Türkiyənin Əskişəhər şəhə-
rində Ukrayna Prezidenti Petro 
Poroşenko ilə görüşüb.
Görüşdə Azərbaycan ilə Ukrayna 
arasında ikitərəfli münasibətlərin si-
yasi, iqtisadi və digər sahələrdə inki-
şafından məmnunluq ifadə olunmuş, 
nəqliyyat sahəsində əməkdaşlığın 
yaxşı nəticələr verdiyi bildirilmişdir.
Görüşdə ötən il iki ölkə arasın-
da ticarət dövriyyəsinin 2,5 dəfə, 
Azərbaycandan Ukraynaya ixra-
cın isə 8 dəfə artdığı bildirilmiş-
dir. Həmçinin, Ukraynadan gələn 
və Azərbaycan ərazisindən keçən 
tranzit yüklərin həcminin 2 dəfə 
artdığı qeyd edilmişdir.

* * * *
İyunun 12-də Azərbaycan Respub-
likasının Prezidenti İlham Əliyev 
Türkiyənin Əskişəhər şəhərində 
BP şirkətinin baş icraçı direktoru 
Robert Dadli ilə görüşüb.
Görüşdə TANAP layihəsinin açı-
lışının əhəmiyyəti vurğulanmış, 
BP-SOCAR əməkdaşlığının uğurla 
həyata keçirildiyi qeyd edilmişdir.

* * * *
Azərbaycan Respublikasının Pre-
zidenti İlham Əliyevin iyunun 12-
də Əskişəhərdə Türkiyə Respub-
likasının Prezidenti Rəcəb Tayyib 
Ərdoğan ilə görüşü olub.
Görüşdə Azərbaycan ilə Türkiyə 
arasında dostluq və qardaşlıq mü-
nasibətlərinin siyasi, iqtisadi və 
digər sahələrdə uğurla inkişaf et-
diyi bildirilmişdir. Azərbaycan ilə 
Türkiyənin birgə həyata keçirdiyi 
mühüm qlobal layihələrin, o cüm-
lədən TANAP layihəsinin əhə-
miyyəti vurğulanmışdır. Görüşdə 
ikitərəfli münasibətlər və qarşılıqlı 
maraq doğuran məsə lələr ətrafın-
da fikir mübadiləsi apa rılmışdır.

* * * *
İyunun 12-də Türkiyənin Əskişə-
hər şəhərində TANAP qaz kəmə-
rinin istifadəyə verilməsi mü-
nasibətilə təntənəli mərasim 
ke çirilib. Azərbaycan Respubli-
kasının Prezidenti İlham Əliyev 
mə rasimdə iştirak edib.
TANAP layihəsi Xəzər dənizinin 
Azərbaycan sektorundakı “Şahdə-
niz-2” yatağından və Xəzərin di-
gər sahələrindən hasil edilən tə-
bii qazın Türkiyəyə və Avropaya 
nəq lini nəzərdə tutur. Cənub Qaz 
Dəhlizinin əsas seqmentlərindən 
biri olan TANAP Gürcüstandan 
və Türkiyənin 20 vilayətindən ke-
çərək Yunanıstan sərhədinə qədər 
uzanır. Layihə ilə bağlı Azərbay-
can ilə Türkiyə arasında Anlaşma 

Memorandumu 2011-ci il dekab-
rın 24-də, Trans-Anadolu təbii qaz 
boru kəməri sisteminə dair Saziş isə 
2012-ci il iyunun 26-da İstanbulda 
imzalanıb və hər iki ölkənin müva-
fiq qanunverici orqanları tərəfindən 
təsdiqlənib. TANAP layihəsi təbii 
qazın “Şahdəniz”, eyni zamanda, 
Azərbaycanın digər yataqlarından 
Avropa bazarlarına nəql edilməsi 
potensialına görə mühüm siyasi və 
iqtisadi əhəmiyyətə malikdir.
Mərasimin əvvəlində SOCAR-ın 
prezidenti Rövnəq Abdullayev və 
Türkiyənin enerji və təbii sərvətlər 
naziri Berat Albayrak çıxış etdilər.
Sonra Azərbaycan Prezidenti İl-
ham Əliyev çıxış etdi.

Prezident İlham Əliyevin
çıxışı

- Biz Azərbaycanda Türkiyənin 
Prezidenti Rəcəb Tayyib Ərdoğa nın 
liderliyi ilə əldə edilmiş uğur lara 
çox sevinirik. Prezident Ər doğanın 
yorulmaz fəaliyyəti nə ticəsində 
Türkiyə dünya çapında  böyük gücə 
çevrildi. Türkiyə o ölkədir ki, dün-
ya gündəliyini müəy yən edir. Biz 
Azərbaycanda buna sevinirik. Tür-
kiyənin gücü bizim gücümüzdür 
və bizim gücümüz birliyimizdə-
dir. Biz uzun illərdir ki, bu birliyi 
nümayiş etdiririk. Bu gün dünya-
da bir-birinə bu qədər yaxın olan, 
bir-birini bu qədər dəstəkləyən 
ikinci ölkələr tapmaq çox çətindir. 
Türkiyə-Azərbaycan birliyi, qar-
daşlığı həm ölkələrimiz üçün, həm 
xalqlarımız üçün, bölgəmiz üçün, 
Avrasiya üçün önəmli amildir.
Bu gün TANAP-ın istismara ve-
rilməsi Türkiyə-Azərbaycan qar-
daşlığının növbəti təzahürüdür. 
TANAP Türkiyə ilə Azərbaycanın 
növbəti zəfəridir. TANAP tarixi la-
yihədir. Bu gün biz XXI əsrin enerji 
tarixini birlikdə yazırıq. Bu tarix iş-
birliyi tarixidir, bu tarix sabitlik ta-
rixidir. Enerji layihələrimiz bölgə-
mizə sabitlik gətirir. Bu layihələrdə 
iştirak edən bütün ölkələr, bütün 
şirkətlər fayda görür, xalqlar fay-
da görür. TANAP kimi nəhəng 
layihənin həyata keçirilməsi Tür-
kiyə-Azərbaycan liderlərinin bir-
gə güclü siyasi iradəsi nəticəsində 
mümkün olmuşdur.
Bu, birgə həyata keçirdiyimiz bi-
rinci layihə deyil. Biz bundan əvvəl 
- 2006-cı ildə Bakı-Tbilisi-Ceyhan 
neft kəmərinin açılışını qeyd etdik. 
2007-ci ildə Bakı-Tbilisi-Ərzurum 
qaz kəmərinin açılışını birlikdə 
etdik. Keçən il Bakı-Tbilisi-Qars 
dəmir yolunun açılışını birlikdə 
etdik. Bütün bu açılış mərasimlə-
rində əziz qardaşım Rəcəb Tayyib 
Ərdoğanla birlikdə iştirak etmişik. 
Bu gün bu tarixi gündə də biz bir-
likdəyik. Bu, onu göstərir ki, bi-
zim təşəbbüsümüzlə irəli sürülən 
istənilən layihə həyatda öz əksini 

tapır. Çünki bunun arxasında dü-
şünülmüş siyasət, güclü iradə və 
bizim qardaşlığımız dayanır.
Azərbaycan qazının Avropa qitə-
sinə böyük həcmdə ötürülmə-
si haqqında son illər ərzində bir 
çox müzakirələr aparılmış və bir 
çox tədbirlər keçirilmişdir. Ancaq 
əfsuslar olsun ki, onların heç bir 
nəticəsi olmamışdır. Belə olan hal-
da Türkiyə və Azərbaycan qərara 
gəldilər ki, biz özümüz yeni bir la-
yihəni irəli sürək və bunun adını 
da biz birlikdə qoyduq – TANAP. 
TANAP üzrə anlaşmanı 2012-ci 
ildə İstanbul şəhərində Rəcəb Tay-
yib Ərdoğan və mən imzaladıq. O 
gün həmin imzalanma mərasimin-
də biz bugünkü günü görmək ar-
zumuzu ifadə etdik və Allah bizə 
bunu nəsib etdi. Biz bu illər ərzin-
də böyük işlər gördük. TANAP la-
yihəsinin icrası həm texniki, həm 
maliyyə cəhətdən çox mürəkkəb 
bir işdir. Ancaq bunu biz çox bö-
yük müvəffəqiyyətlə icra etdik. Bu 
gün TANAP-ın istismara verilməsi 
qonşu və dost ölkələr üçün gözəl 
imkanlar yaradır. TANAP yeddi 
ölkəni, bir çox şirkətləri birləşdirir. 
Cənub Qaz Dəhlizinin ayrılmaz 
hissəsi olan TANAP bu gün və gələ-
cəkdə enerji təhlükəsizliyi məsələlə-
rinin həlli üçün əvəzolunmaz inf-
rastruktur layihəsidir. Cənub Qaz 
Dəhlizinin rəsmi açılış mərasimi 
iki həftə bundan öncə - mayın 29-
da Bakıda təşkil edilmişdir. Cənub 
Qaz Dəhlizi dörd böyük layihədən 
ibarətdir. “Şahdəniz-2” qaz yatağı-
nın işlənilməsi, - o yatağın ehtiyat-
ları 1,2 trilyon kubmetrdir, - Cənubi 
Qafqaz Kəməri, TANAP və TAP la-
yihəsi. Bu dörd layihənin üçü artıq 
reallaşıb, başa çatıb. TAP da 72 faiz 
icra olunub. Əminəm ki, yaxın iki 
il ərzində TAP layihəsi də tamam-
lanacaq və beləliklə, Avropanın 40 
milyard dollar sərmayə tələb edən 
ən böyük infrastruktur layihəsi olan 
“Cənub Qaz Dəhlizi” icra edilmiş 
olacaqdır. Bu tarixi nailiyyət bizə 
imkan verəcək ki, Azərbaycanın 
zəngin qaz ehtiyatları Türkiyə və 
Avropa bazarlarına qısa və təhlükə-
siz yolla, şaxələndirilmiş formada 
çatdırılsın.
“Cənub Qaz Dəhlizi” enerji təh-
lükəsizliyi layihəsidir. Enerji təh-
lükəsizliyi isə hər bir ölkənin milli 
təhlükəsizliyi məsələsidir. Cənub 
Qaz Dəhlizinin önəmi məhz bun-
dadır – enerji təhlükəsizliyi və 
enerji resurslarının şaxələndiril-
məsi. Cənub Qaz Dəhlizi vasitə-
silə Azərbaycan qazı yeni yollarla 
Türkiyəyə və Avropa bazarlarına 
çıxarılacaqdır. “Cənub Qaz Dəhli-
zi” həm yeni yollar, həm də yeni 
mənbə layihəsidir. Bu, sözün əsl 
mənasında, enerji şaxələndirilmə-
si məsələsinə xidmət göstərir.

Bu böyük işlərin icrasında SOCAR, 
BOTAŞ və BP şirkətləri iştirak 
ediblər, onlar TANAP-ın səhm-
darlarıdır. Mən onlara öz təşəkkü-
rümü bildirmək istəyirəm. Bu iş-
lərdə iştirak etmiş bütün şirkətlərə 
təşəkkürümü bildirmək istəyirəm 
ki, onlar bu böyük işi yüksək key-
fiyyətlə və qısa müddət ərzində 
görə bildilər. Cənub Qaz Dəhlizi 
Avrasiyada yeni əməkdaşlıq, iş-
birliyi formatını təşkil edir. Əgər 
işimizin əvvəlində - 2000-ci illərin 
əvvəllərində Azərbaycan-Gürcüs-
tan-Türkiyə üçtərəfli əməkdaşlıq 
formatı yaranmışdırsa, bu gün 
qeyd etdiyim kimi, yeddi ölkə 
bu layihədə iştirak edir. Daha üç 
ölkə bizim gələcək tərəfdaşlarımız 
kimi bu layihədə iştirak edəcək. 
Biz çalışmalıyıq ki, Azərbaycan 
qazının Avropa qitəsinə çatdırıl-
ması istiqamətində daha böyük iş-
lər görək və bizim əhatə dairəmiz 
daha geniş olsun.
Bir daha demək istəyirəm ki, bu 
gün tarixi bir gündür. Bu günün 

mümkünlüyü ancaq və ancaq güclü 
siyasi iradə nəticəsində olmuşdur. 
Türkiyə-Azərbaycan bir liyi, qardaş-
lığı olmasaydı, bu layi hə kağız üzə-
rində qala bilərdi. Əl bəttə, bir daha 
demək istəyirəm, Türkiyənin xarici 
sərmayə üçün çox gözəl ölkə kimi 
özünü təqdim etməsi imkan ver-
di ki, Türkiyəyə böyük yatırımlar 
qoyulsun. Son illər ərzində təkcə 
Azərbaycan tərəfindən Türkiyə iq-
tisadiyyatına 13 milyard dollardan 
çox sərmayə qoyulubdur, növbəti 
illərdə bu rəqəm 20 milyard dolla-
ra çatacaqdır.
Bu gözəl hadisə münasibətilə sizi, 
xalqlarımızı, bizim bütün dostları-
mızı ürəkdən təbrik etmək istəyirəm, 
TANAP-a yaxşı yol arzulayıram. 

* * * *
Daha sonra Şimali Kipr xalqının 

lideri Mustafa Akıncı, Serbiya Pre-
zidenti Aleksandr Vuçic, Ukray-
na Prezidenti Petro Poroşenko və 
Türkiyə Prezidenti Rəcəb Tayyib 
Ərdoğan çıxış etdilər.
Sonra TANAP kəmərinə qazın ve-
rilməsi mərasimi oldu.
Xatırladaq ki, uzunluğu 1805 kilo-
metr olan TANAP boru kəmərinin 
diametri 56 və 48 düym, Mərmərə 
dənizi boyunca isə 36 düym təş-
kil edir. Kəmərin dəniz səviyyə-
sindən maksimal hündürlüyü 
2700 metr yüksəklikdə yerləşir. 
Kəmərdən Türkiyə qazpaylama 
sisteminə iki qol ayrılıb və onun 
maksimum illik ötürücülük qa-
biliyyəti 31 milyard kubmetrdir. 
Layihənin ilkin mərhələsində illik 
ötürücülük qabiliyyəti 16 milyard 
kubmetr qaz təşkil edəcək.



2 14-20 iyun 2018-ci ill

Azərbaycan Respublikası-
nın Prezidenti, Silahlı Qü-
vvələrin Ali Baş Koman-
danı İlham Əliyev iyunun 
11-də Müdafiə Nazirliyi-
nin Raket Qoşunlarının 
“N” saylı hərbi hissəsinin 
açılışında iştirak edib.
Müdafiə naziri Zakir Həsə-
nov dövlətimizin başçısına 
raport vermiş, bildirmiş-
dir ki, hərbi hissənin inşa-
sına 2017-ci ilin mayında 
başlanılıb. Ümumi ərazisi 
36 hektar olan hərbi hissə-
də qərargah binası, əsgər 
yeməkxanası və yataqxa-
nası, idman və sıra düzü-
lüş meydançaları, maşınlar 
üçün qaraj, nəzarət-buraxı-
lış məntəqəsi, nəzarət qül-
lələri quraşdırılıb.
Hərbi hissənin qərargah bi-
nası müasir səviyyədə inşa 
olunub. Binada hərbçilər 
üçün bütün zəruri avadan-
lıqla təchiz edilən iş otaq-
ları var. Bir sözlə, burada 
hərbi qulluqçulara xidmət-
lərini yüksək səviyyədə 

aparmaq üçün hərtərəfli şə-
rait yaradılıb. Dövlətimizin 
başçısı hərbi hissənin əsgər 
yataqxanasında yaradılan 
şəraitlə də tanış olmuşdur.
Hərbi hissənin raketlərin 
yoxlanılması anqarında 
zəruri avadanlıq quraşdı-
rılıb. Burada raketlər təmir 
ediləcək və yoxlanılacaq. 
Burada, həmçinin raket 
meydançası da yaradılıb. 
Bu hərbi hissədə belə müa-
sir infrastrukturun yaradıl-
ması onun strateji əhəmiy-
yətini daha da artırır.
Yeni hərbi hissənin əra-
zisində iriqabaritli hərbi 
maşınlar üçün saxlanma 
anqarı, yanacaqdoldurma 
məntəqəsi, açıq test mey-
dançası yaradılıb. Ümu-
milikdə, burada görülən 
işlər ordu quruculuğu 
sahəsində son illərdə apa-
rılan məqsədyönlü isla-
hatların tərkib hissəsidir.
Dövlətimizin başçısı döyüş 
texnikası parkında hərbi 
texnikaya baxmışdır.

Bütün bunlar göstərir ki, 
Prezident, Silahlı Qüv-
vələrin Ali Baş Koman-
danı İlham Əliyevin rəh-
bərliyi ilə son dövrlərdə 
Ordumuzun müasir si-
lah-sursat, hərbi texnika 
ilə təminatı məsələsinə 
xüsusi diqqət və qayğı ilə 
yanaşılır. 
Təsadüfi deyil ki, bu gün 
Ordumuzun balansında 
dünyanın ən müasir si-
lah-sursatı və hərbi tex-

nikası var. Azərbaycan 
Ordusunun maddi-tex-
niki bazasının yüksək 
səviyyədə təminatı üçün 
müasir silah-sursat, hərbi 
texnika xaricdən alınır. 
Bununla yanaşı, Ali Baş 
Komandanın diqqət və 
qayğısı sayəsində ölkə-
mizdə yaradılan müdafiə 
sənayesi kompleksi də 
Azərbaycanda ən müasir 
hərbi texnikanın istehsalı-
na geniş imkanlar açır.

“Cənub Qaz Dəhlizi Cənub- 
Şərqi Avropa və Balkan ölkələ-
rinin, eləcə də bütövlükdə 
qitənin enerji təhlükəsizliyinin 

təmin olunmasında müstəsna 
rol oynayacaq”.
Bunu Bakıda keçirilən "Cənub 
Qaz Dəhlizi və Cənub-Şərqi 

Avropada enerji təhlükəsizli-
yi" mövzusunda beynəlxalq 
konfransda Bolqarıstanın 
Energetika Nazirliyinin nü-
mayəndəsi Rosen Simitchiev 
deyib.
"Bolqarıstan ildə 1 milyard ku-
bmetr Azərbaycan qazı alacaq. 
Bu da öklənin təbii qaza olan 
tələbatının 25-30 faizini təmin 
edəcək. Cənub Qaz Dəhlizi 
qitədə mənbələrin və marş-
rutların şaxələndirilməsinə 
xid mət edəcək", - deyə o qeyd 
edib.
Bolqarıstan rəsmisi Yunanıs-
tan-Bolqarıstan İnterkonnek-
torunun (IGB) tikintisinin isə 
2021-ci ilin birinci yarısında 
tamamlanmasının nəzərdə tu-
tulduğunu bildirib.

İxrac missiyasının maksimum 
müddəti 4 gündən 6 günədək, 
iştirakçıların sayı isə 20-dən 30-a 
qədər artırılıb.
Bu barədə Azərbaycanda İxracın 
və İnvestisiyaların Təşviqi Fon-
dunun (AZPROMO) prezidenti 
vəzifəsini icra edən Yusif Abdul-
layev iyunun 12-də fondun fəaliy-
yəti, "Made in Azerbaijan" brendi-
nin təşviqi istiqamətində görülən 
işlər və qarşıda duran vəzifələrə 
dair keçirilən mətbuat konfran-
sında deyib.
İqtisadiyyat nazirinin müavi-
ni Rüfət Məmmədov qeyri-neft 
sektorunun inkişafı istiqamə-
tində həyata keçirilən islahatlar, 
yerli istehsalın stimullaşdırılma-
sı, rəqabətədavamlı qeyri-neft 
məhsullarının istehsalı, ixracat-
çılara yaradılmış əlverişli şərait, 
ixracın genişləndirilməsi, "Made 
in Azerbaijan" brendinin xarici 

ölkələrdə tanıdılması və xarici 
investisiyaların təşviqi istiqamə-
tində görülən işlər barədə məlu-
mat verib.
Yusif Abdullayev qeyd edib ki, 
Azərbaycanın ixrac və investi-
siya imkanlarının təşviqi, yerli 
şirkətlərin biznes əlaqələrinin 
daha da genişləndirilməsi və 
ölkə iqtisadiyyatına investisiya 
qoyuluşunun təbliği məqsədilə 
Azərbaycanda və xaricdə 2018-ci 
ilin yanvar ayından etibarən 33 
tədbir və ikitərəfli görüş təşkil 
olunub. Bu ilin əvvəlindən 4 ölkə-
nin müxtəlif təşkilatları ilə əmək-
daşlığa dair 5 anlaşma memo-
randumu imzalanıb. 2018-ci ilin 
əvvəlindən İxracatçılar Klubu-
nun 4 iclası keçirilib, 160-dan çox 
şirkətə ixrac üzrə fərdi qaydada 
xidmətlər göstərilib, sahibkarlıq 
subyektlərinə 1,7 milyon manat 
məbləğində ixrac təşviqi ödənilib. 

Ümumilikdə isə, indiyədək bu is-
tiqamətdə sahibkarlara 5,3 milyon 
manat ödənilib.
Diqqətə çatdırılıb ki, 2018-ci ilin 
yanvar-may ayları ərzində "Made 
in Azerbaijan" brendinin xarici 
ölkələrdə təşviqi məqsədilə İq-
tisadiyyat Nazirliyinin dəstəyi, 
AZPROMO-nun təşkilatçılığı ilə 
Rusiyanın Həştərxan vilayətinə 
ixrac missiyası təşkil olunub. İxrac 
missiyasında tikinti materialları, 
tekstil, qənnadı məhsulları, mey-
və-tərəvəz, təbii mineral sular və 
limonadlar, meyvə şirələri və s. 
sahələr üzrə 30-dan çox yerli şirkə-
tin nümayəndəsi iştirak edib.
Bundan əlavə, ilin əvvəlindən 
Azərbaycan şirkətlərinin vahid 
ölkə stendi ilə 4 sərgidə iştirakı 
təmin olunub. Bu ilin əvvəlin-
dən vahid ölkə stendi mexanizmi 
çərçivəsində 5,5 milyon manatlıq 
müqavilə imzalanıb və artıq 4 
milyon manata yaxın məhsul ix-
rac olunub.
Vurğulanıb ki, AZPROMO Azər-
baycanın ixrac və investisiya im-
kanlarının təşviqi, yerli şirkətlə-
rin xarici tərəfdaşları ilə işgüzar 
əlaqələrinin daha da genişlən-
dirilməsi və ölkəmizin iqtisa-
diyyatına investisiya qoyuluşu 
istiqamətində tədbirləri bundan 
sonra da davam etdirəcək. 

Hörmətli həmvətənlər!
Müqəddəs Ramazan bayra-
mı münasibətilə sizi və dün-
yanın müxtəlif guşələrində 
yaşayan bütün soydaşları-
mızı ürəkdən təbrik edir, 
hər birinizə ən səmimi arzu 
və diləklərimi yetirirəm.
İlahi hikmətlər xəzinəsi Qu-
rani-Kərim on bir ayın sul-
tanı sayılan mübarək Rama-
zan ayında nazil olmuşdur. 
Müsəlmanlar bu ayda Uca 
Yaradan qarşısında vicda-
ni borcunu yerinə yetirmək 
fürsəti əldə edir, mənəvi-ru-
hi kamilliyin nəfs üzərində 
qələbə sevincini yaşayırlar.
Orucluq mərasimləri hər il 
cəmiyyətimizdə humaniz-
min, birlik və bərabərliyin 
təntənəsinə çevrilir. Bu mü-
barək ayda xalqımızın və 
dövlətimizin əmin-amanlığı 
və tərəqqisi naminə edilən 
bütün dua və diləklərlə 
həmrəy olduğumu bildirir, 

Azərbaycanın müstəqilliyi 
və ərazi bütövlüyü uğrunda 
canlarından keçmiş qəhrə-
man Vətən övladlarının xa-
tirəsini minnətdarlıqla yad 
edirəm.
Əlamətdar haldır ki, builki 
Ramazan günləri müsəl-
man Şərqində ilk dünyə-
vi demokratik dövlət olan 
Azərbaycan Xalq Cümhu-
riyyətinin yaradılmasının 
100 illik yubiley təntənələ-
ri ilə bir vaxta təsadüf edir. 
Müstəqil dövlətçiliyimizin 
bərpasından sonra ölkədə 
mütərəqqi islami dəyərlərin 
bərqərar edilməsi cəmiyyə-
timizin mənəvi-əxlaqi yük-
səlişinə təkan vermiş, öz 
milli köklərinə daim sadiq 
qalan xalqımızın bütövlü-
yünü, vəhdətini və həm-
rəyliyini daha da güclən-
dirmişdir. Bu gün dövlət 
müstəqilliyimizin möhkəm-
ləndirilməsi uğrunda Azər-

baycanın oğul və qızlarının 
sarsılmaz mübarizə əzmi və 
yüksək vətənpərvərliyi ta-
rixi ənənəyə və milli-mənə-
vi dəyərlərə bağlılığın bariz 
nümunəsidir.
Əziz bacı və qardaşlarım!
Könül xoşluğu ilə yola sal-
dığımız Ramazan ayı artıq 
başa çatır. Bu əziz bayram 
günlərində bir daha etdiyi-
niz dua və niyyətlərin Ulu 
Tanrı dərgahında qəbul 
olunmasını arzu edir, ailələ-
rinizə xoşbəxtlik, süfrələ-
rinizə xeyir-bərəkət dilə-
yirəm.

Ramazan bayramınız 
mübarək olsun!

İlham Əliyev,
Azərbaycan 

Respublikasının Prezidenti

Bakı şəhəri, 
13 iyun 2018-ci il

Gələn il neft təklifi və tələbatı art-
maqda davam edəcək.
Bu barədə Beynəlxalq Enerji 

Agentliyinin (IEA) neft 
bazarına dair aylıq hesa-
batında deyilir. Bildirilir 
ki, 2019-cu ildə qlobal neft 
tələbatı güclü olmaqda 
davam edəcək və ABŞ-ın 
liderliyi ilə bazarda neft 
təklifi də artacaq.
IEA-nın hesabatına görə, 
2019-cu ildə qlobal neft 
tələbatı gündəlik 1,4 mil-

yon barrel artacaq. Tələbatdakı 
artımın əsas hissəsi isə neft-kim-

ya sektorundan qaynaqlanacaq. 
Neft İxrac edən Ölkələr Təşkilatı 
(OPEC) üzrə istehsal Səudiyyə 
Ərəbistanı liderliyi ilə may ayın-
da gündəlik 50 min barrelə qədər 
artımla 31,69 milyon barrelə çatıb.
2019-cu ildə qeyri-OPEC ölkələri 
üzrə neft təklifindəki artım bu il 
nəzərdə tutulan gündəlik 2 mil-
yon barreldən 1,7 milyon barrelə 
düşəcək. Bu il və gələn il neft is-
tehsalındakı artımın 75 faizi ABŞ-
da formalaşacaq.

Maliyyə Bazarlarına Nəzarət 
Palatası (MBNP) Qiymətli Ka-
ğızlar Komissiyalarının Bey-
nəlxalq Təşkilatının (IOSCO) 
üzvlüyünə qəbul edilib.
MBNP-nin mətbuat xidmətin-
dən  bildiriblər ki, "Maliyyə 
xidmətlərinin inkişafına dair 
Strateji Yol Xəritəsi"ndə kapi-
tal bazarlarının inkişaf etdiril-
məsi, emitent və investorların 
aktivliyinin artırılması strateji 
hədəfi istiqamətində həyata 
keçirilən çoxsaylı tədbirlər nə-
ticəsində Maliyyə Bazarlarına 
Nəzarət Palatası növbəti uğura 
imza atıb. Belə ki, bu il aprelin 
27-də Qiymətli Kağızlar Ko-
missiyalarının Beynəlxalq Təş-
kilatının Katibliyinə rəsmi qay-
dada müraciət etmiş MBNP 
IOSCO-nun idarə heyətinin 
qərarına əsasən, cari ilin iyun 
ayından təşkilatın assosiativ 
üzvlüyünə qəbul edilib.
IOSCO qiymətli kağızlar baza-
rına nəzarət üzrə qlobal stan-

dartları müəyyən edən, bu 
istiqamətdə tənzimlənmə və 
nəzarət, risklərin müəyyən-
ləşdirilməsi və minimallaş-
dırılması, habelə maliyyə ba-
zarlarına təsir edə bilən digər 
məsələlər üzrə xüsusi əmək-
daşlıq platformasını təmin 
edən beynəlxalq təşkilatdır.
IOSCO-nun üzvü olaraq, res-
publikamızı təmsil edən Maliy-
yə Bazarlarına Nəzarət Palatası 
qiymətli kağızlar bazarının tən-
zimlənməsi üzrə standartların 
hazırlanması, tətbiqi və bey-
nəlxalq səviyyədə harmoniza-
siyası prosesində iştirak etmək, 
həmçinin IOSCO-nun təcrübə 
mübadiləsi, təlim proqramları 

və biliklərin bölüşdürülməsi 
platformasından faydalanmaq 
imkanı əldə edəcək. 
Bununla yanaşı, palata IOS-
CO-nun daxili komitələrində, o 
cümlədən Prezidentlər komitə-
si, Avropa regional komitəsi, 
inkişaf etməkdə olan bazarlar 
komitəsində təmsil olunacaq.
IOSCO-ya üzvlük ölkənin qiy-
mətli kağızlar bazarının qabaq-
cıl meyarlara uyğunluğunun 
göstəricisi olmasını nəzərə ala-
raq, Azərbaycana beynəlxalq 
investorların cəlbini mümkün 
edəcək. 
Bu da, öz növbəsində qiymət-
li kağızlar bazarının inkişafına 
töhfə verəcək.

Ramazan bayramı bütün insanlıq 
üçün xeyirlərə vəsilə olsun,

bayramınız mübarək!

“Trans-Anadolu təbii qaz boru 
kəmərinin (TANAP) Bolqarıs-
tan üzərindən Avropanın di-
gər ölkələrinə davam etməsi 
prinsipial olaraq qəbul etdiyi-
miz qərarın nəticəsidir”.
Bu sözləri Türkiyənin Baş na-
ziri Binəli Yıldırım deyib. Baş 
nazir bildirib ki, bu kəmər 
vasitəsilə illik 10 milyard ku-

bmetr Azərbaycan qazı Av-
ropa bazarına nəql olunacaq. 
TANAP böyük bir coğrafiyada 
sosial rifahı artıracaq, Balkan 
ölkələrinin və Avropanın enerji 
təhlükəsizliyini təmin edəcək.
Qeyd edək ki, TANAP Tür-
kiyənin 20 vilayət, 67 rayon və 
600 kəndindən keçməklə TAP 
boru kəmərinə birləşəcək.

Bu sözləri Ankarada ABŞ Döv-
lət katibinin köməkçisinin 
enerji məsələləri üzrə müavini 
xanım Sandra Oudkirk deyib.
TANAP layihəsinin Cənub 
Qaz Dəhlizinin böyük bir 
hissəsi olduğunu qeyd edən 
S.Oudkirk boru kəmərinin 
bölgənin enerji bazarındakı 
rolunun əhəmiyyətli olduğunu 
vurğulayıb: “Azərbaycan təbii 
qazını daşıyacaq boru kəməri 
mənbələrin şaxələndirilməsini 
təmin edəcək. Bu layihə Azər-
baycan qazını alacaq ölkələr 
üçün müxtəliflik mənasını ve-
rir. Digər tərəfdən də qazı tə-
darük edən ölkənin enerji təh-
lükəsizliyinə mühüm töhfədir. 

Birbaşa yatırımı və kommersi-
ya maraqlarının olmamasına 
baxmayaraq, ABŞ mənbələrin 
müxtəlifliyi və enerji təhlükə-
sizliyinə töhfə verdiyi üçün bu 
layihəni dəstəkləyir”.
Digər enerji layihələrinin TA-
NAP-a birləşməsini də qiymət-
ləndirən S.Oudkirk bildirib ki, 
bu layihənin infrastrukturu in-
kişaf etdirilə və genişləndirilə 
bilər. Boru kəmərinin ötürücü-
lük qabiliyyəti ildə 16 milyard 
kubmetrdir və bunu iki dəfəyə-
dək artırmaq mümkündür.
Enerji mənbələrinin kommer-
siya üstünlüyünü təmin etmək 
baxımından yeni əməkdaş-
lıqlar yarada biləcəyini qeyd 

edən ABŞ rəsmisi deyib: “TA-
NAP-ın istifadəyə verilməsi 
çox gözəl hadisədir. Dünyada 
çətinliklər yaşanarkən TANAP 
qlobal olaraq yaxşı bir inkişaf-
dadır. Azərbaycan təbii qazı-
nı bazara çatdırması üçün də 
yaxşıdır. Müttəfiq və ortaqla-
rımızın enerji təhlükəsizliyi bi-
zim üçün vacibdir”.

“İyunun 12-də Türkiyənin Əskişəhər 
şəhərində TANAP qaz kəmərinin 
istifadəyə verilməsi münasibətilə 
təntənəli mərasimin keçirilməsi, 
kəmərin işə salınması böyük tarixi ha-
disədir. Bununla Azərbaycan daha bir 
tarixi, iqtisadi, siyasi uğuruna imza 
atdı, nəinki regionun, bütövlükdə Av-
ropanın və dünyanın enerji təhlükə-
sizliyinə özünün növbəti töhfəsini 
vermiş oldu”.
Bunu Oxu.Az-a açıqlamasında aka-
demik, Milli Məclisin (MM) İqtisadi 
siyasət, sənaye və sahibkarlıq komitə-
sinin sədri Ziyad Səmədzadə deyib.
Akademik qeyd edib ki, TANAP la-
yihəsi Xəzər dənizinin Azərbaycan 
sektorundakı “Şahdəniz-2” yatağın-
dan və Xəzərin digər sahələrindən 
hasil edilən təbii qazın Türkiyəyə və 
Avropaya nəqlini nəzərdə tutur.
Onun sözlərinə görə, Cənub Qaz Dəh-
lizinin (CDQ) əsas seqmentlərindən 
biri olan TANAP Gürcüstandan və 
Türkiyənin 20 vilayətindən keçərək 
Yunanıstan sərhədinə qədər uzanır. 
Komitə sədri vurğulayıb ki, layihə ilə 
bağlı Azərbaycanla Türkiyə arasında 
Anlaşma Memorandumu hələ 2011-ci 
il dekabrın 24-də, Trans-Anadolu təbii 
qaz boru kəməri sisteminə dair saziş 
isə 2012-ci il iyunun 26-da İstanbulda 
imzalanıb və hər iki ölkənin müvafiq 
qanunverici orqanları tərəfindən təs-
diqlənib. 
“TANAP layihəsi təbii qazın “Şah-
dəniz”, eyni zamanda, Azərbaycanın 
digər yataqlarından Avropa bazarla-
rına nəql edilməsi potensialına görə 
mühüm siyasi və iqtisadi əhəmiy-
yətə malikdir”, - deyən Z.Səmədzadə 
bununla yanaşı, açılış mərasimində 
Azərbaycan Prezidenti İlham Əliye-
vin, Türkiyə Prezidenti Rəcəb Tayyib 
Ərdoğanın, o cümlədən, Ukrayna 
dövlət başçısı Petro Poroşenkonun,  
Şimali Kipr xalqının lideri Mustafa 
Akıncının, Serbiya Prezidenti Alek-

sandr Vuçicin, BP şirkətinin baş icraçı 
direktoru Robert Dadlinin iştirakını 
yüksək qiymətləndirib:
“Mərasimin əvvəlində SOCAR-ın 
prezidenti Rövnəq Abdullayev və Tür-
kiyənin enerji və təbii sərvətlər naziri 
Berat Albayrak çıxış etdilər.
Eyni zamanda, qardaş və dost Türkiyə-
nin Prezideti Rəcəb Tayyib Ərdoğan, Şi-
mali Kipr xalqının lideri Mustafa Akın-
cı, Serbiya Prezidenti Aleksandr Vuçic 
və Ukrayna Prezidenti Petro Poroşenko 
çıxış etdilər.
Hər bir çıxış tarixi, yüksək əhəmiy-
yət daşıyan, gələcək əlaqələrin möh-
kəmləndirilməsinə təkan, töhfə verən 
çıxışlar idi. 
Xüsusilə, cənab Ərdoğanın çıxışına 
toxunaraq qeyd etmək istəyirəm ki, 
bu çıxış bir daha Türkiyə-Azərbaycan 
qardaşlığının, dostluğunun, müttəfiq-
liyinin əyani göstəricisi oldu”.
Komitə sədri açıqlamasında Azərbay-
can prezidentinin çıxışına xüsusi yer 
ayırıb:
“Ölkə prezidenti qeyd etdi ki, TA-
NAP-ın istismara verilməsi Tür-
kiyə-Azərbaycan qardaşlığının növ-
bəti təzahürüdür, TANAP Türkiyə 
ilə Azərbaycanın növbəti zəfəridir. 
Türkiyə ilə Azərbaycanın birlikdə XXI 
əsrin enerji tarixini birlikdə yazdığını 
vurğulayan cənab İlham Əliyev onu 
da bəyan etdi ki, bu tarix işbirliyi ta-

rixidir, bu tarix sabitlik tarixidir. Ener-
ji layihələrimiz bölgəmizə sabitlik gə-
tirir.
Bu layihələrdə iştirak edən bütün 
ölkələr, bütün şirkətlər fayda görür, 
xalqlar fayda görür. TANAP kimi 
nəhəng layihənin həyata keçirilmə-
si Türkiyə-Azərbaycan liderlərinin 
birgə güclü siyasi iradəsi nəticəsində 
mümkün olub. 
Hesab edirəm ki, bu, TANAP-a, eləcə də 
Türkiyə-Azərbaycan müttəfiqliyinə ve-
rilən ən böyük dəyərdir.
Eyni zamanda, qeyd etmək yerinə 
düşər, elə Azərbaycan prezidentinin 
də çıxışında vurğulandığı kimi, bu, 
birgə həyata keçirilən birinci layihə 
deyil.
Belə ki, bundan əvvəl - 2006-cı ildə 
Bakı-Tbilisi-Ceyhan neft kəmərinin, 
2007-ci ildə Bakı-Tbilisi-Ərzurum qaz 
kəmərinin birlikdə açılışı həyata keçi-
rilib.
Həmçinin, keçən il birlikdə Bakı-Tbi-
lisi-Qars dəmir yolunun açılışı reallaş-
dırılıb.
Yəni, bunlar onu göstərir ki, Azərbay-
canın təşəbbüsü ilə irəli sürülən (Tür-
kiyənin də iştirakı ilə - red.)  istənilən 
layihə həyatda öz əksini tapır. Çünki 
bunun arxasında düşünülmüş siyasət, 
güclü iradə və qardaşlıq dayanır.
Yəni, bunların mümkünlüyü ancaq və 
ancaq güclü siyasi iradə nəticəsində 
oldu. Əgər Türkiyə-Azərbaycan bir-
liyi, qardaşlığı olmasaydı, bu layihə 
kağız üzərində qala bilərdi. Amma çox 
sevindirici və əlamətdar haldır ki, bu 
birlik sayəsində XXI əsrin müqaviləsi 
kimi xarakterizə olan TANAP-ın açılı-
şına da nail olundu.
Bundan təkcə Azərbaycanla Türkiyə 
deyil, bütövlükdə Avropa və dünya 
yaralanacaq, öz enerji təminatlarını, 
enerji təhlükəsizliklərini təmin edə-
cəklər”.

Kamil HƏMZƏOĞLU

Bu fikirləri Bakıda keçirilən 
"Cənub Qaz Dəhlizi və Cə-
nub-Şərqi Avropada enerji 
təhlükəsizliyi" mövzusunda 
beynəlxalq konfransda Azər-
baycanın energetika nazirinin 
müavini Samir Vəliyev səslən-
dirib. "Cənub Qaz Dəhlizi artıq 
reallaşır. 
Mayın 29-da Səngəçalda Cə-

nub Qaz Dəhlizinin açılışının 
keçirilməsi, dünən isə Əs-
kişəhərdə TANAP boru kəmə-
rinin istismara verilməsi bu-
nun bariz nümunəsidir. 
Azərbaycanın liderliyi ilə real-
laşan Cənub Qaz Dəhlizi Avro-
paya alternativ və yeni mənbə-
dən təbii qazı təmin edəcək", 
- deyə nazir müavini bildirib.

İqtisad elmləri doktoru, pro-
fessor Afət Tərlan oğlu Əh-
mədovun 80 yaşı tamam olur. 
Böyük rəqəmdir. Elə Afət müəl-
limə olan hörmət də, sevgi də 
böyükdür. 80 yaş müdrikliyin 
zirvəsidir. Bu zirvədən keçmi-
şi görmək, ötən illəri bir-bir 
xatırlamaq da olur. Bu zirvə-
dən keçmiş illəri seyr edən Afət 
müəllim, yəqin ki, şərəfli ömür 
sürdüyünə görə bu gün qürur 
duyur. 

A.T.Əhmədov 1938-ci il iyun 
ayının 15-də Biləsuvar ra-
yonunda anadan olmuşdur. 
Orta məktəbi bitirdikdən son-
ra 1958-ci ildə K.Marks adına 
Azərbaycan Xalq Təsərrüfatı 
İnstitutunun “Kənd təsərrüfa-
tının iqtisadiyyatı” fakültəsinə 
daxil olmuşdur. Həmin ildə 
institutun fəaliyyəti dayandı-
rıldığına görə “Kənd təsərrü-
fatının iqtisadiyyatı” fakültəsi 
Gəncə şəhərindəki AzKTİ-yə 
verilmişdir. A.Əhmədov 1962-
ci ildə S.Ağamalıoğlu adına 
Azərbaycan Kənd Təsərrüfatı 
İnstitutunun “Kənd təsərrüfatı-
nın iqtisadiyyatı” fakültəsini bi-
tirdikdən sonra Bakı şəhərində 
yerləşən Azərbaycan Elmi-Tə-
dqiqat Kənd Təsərrüfatının İqti-
sadiyyatı və Təşkili İnstitutuna 
təyinatla işə göndərilmişdir. O, 
burada kiçik elmi işçi vəzifəsin-
də fəaliyyətə başlamışdır. 1965-
1968-ci illərdə institutun əyani 
aspirantı olmuş və 1969-cu ildə 
iqtisad elmləri namizədi alim-
lik dərəcəsi almışdır.1971-ci 
ildə baş elmi işçi, 1973-cü ildə 
institutun elmi katibi, 1975-ci 

ildə şöbə müdiri vəzifələrində 
çalışmışdır. 1980-ci ildə köçür-
mə yolu ilə Azərbaycan Kənd 
Təsərrüfatı Nazirliyində “Kənd 
təsərrüfatı elm və təbliğatı baş 
idarəsinin” rəis müavini və-
zifəsinə irəli çəkilmişdir. 1982-
ci ildə doktorluq dissertasiya 
işi ilə əlaqədar olaraq müsabiqə 
yolu ilə yenidən AzETKTİ və 
Tİ-yə qayıdaraq şöbə müdiri 
vəzifəsində çalışmışdır.
A.Əhmədov 1996-cı ildə iqtisad 
elmləri doktoru, 2000-ci ildə isə 
professor adına layiqgörülmüş-
dür. 1997-2004-cü illərdə Azər-
baycan Respublikası Prezidenti 
yanında Ali Attestasiya Komis-
siyasında Ekspert Şurasının 
üzvü və elmi katibi olmuşdur.
Kənd təsərrüfatında əmək eh-
tiyatlarından istifadə; əməkqa-
biliyyətli əhalinin məşğulluq 
problemi; əməyin elmi təşkili; 
əməyin stimullaşdırılmasının 
mütərəqqi formalarının sınaq-
dan keçirilməsi, mütəxəssis və 
fəhlə kadrların hazırlanması; 
aşağı, orta və yüksək səviyyələr 
üçün rəhbər işçilərin hazırlan-
ması; elmi-texniki tərəqqinin 

inkişafı şəraitində mütəxəs-
sislərdən istifadə; kənd təsər-
rüfatında əmək məhsuldar-
lığının yüksəldilməsi; əmək 
məhsuldarlığının artım sürəti 
ilə əməkhaqqının artım sürəti 
arasında nisbətin optimallaş-
dırılması; kənd təsərrüfatında 
podrat üsulunun tətbiqi; kənd 
təsərrüfatında icarə podratının 
sınaqdan keçirilməsi; intensiv 
texnologiyaların tətbiqi yolu ilə 
məhsul vahidinə əmək sərfinin 
azadılması və s. problemlər Afət 
müəllimin elmi yaradıcılığının 
başlıca istiqamətləri olmuşdur. 
O, 1997-2006-cı illərdə ADİU-da 
əməyin iqtisadiyyatına dair mü-
hazirələr oxumuşdur.
1970-ci ildə Azərbaycan Res-
publikasının Kənd Təsərrüfatı 
Nazirliyinin Kollegiyası A.Əh-
mədova “Kommunizm əmə-
yi zərbəçisi” adı vermişdir. O, 
1971-ci ildə SSRİ Xalq Təsərrü-
fatı Nailiyyətləri Sərgisinin Şə-
hadətnaməsini almışdır.
A.Əhmədov özünün elmi yara-
dıcılıq dövründə bir sıra döv-
lət əhəmiyyətli proqramların 
hazırlanmasında iştirak edib. 

Kənd təsərrüfatında əməyin 
elmi təşkilinə aid təkliflər hazır-
layıb, istehsalata tətbiq etdiyinə 
görə A.Əhmədov 1972-ci ildə 
SSRİ Xalq Təsərrüfatı Nailiy-
yətləri Sərgisinin Diplomu və 
bürünc medalı ilə təltif edilmiş-
dir. 1974-cü ildə Kənd Təsər-
rüfatı Nazirliyinin Kollegiyası 
A.Əhmədovu “Sosializm yarışı 
qalibi”, 1979-cu ildə “Onuncu 
beşilliyin zərbəçisi”  döş nişanı 
ilə təltif etmişdir.
1984-cü ildə şəxsi yaradıcılıq 
və öhdəçilik planlarının yük-
sək nəticələrinə görə o, SSRİ 
Kənd Təsərrüfatı Elm-Texniki 
Cəmiyyətinin Mərkəzi Rəyasət 
Heyətinin fəxri fərmanı ilə təl-
tif edilmişdir. Afət müəllim öz 
əsərləri və elmi məqalələri ilə 
aqrar iqtisad elmini dolğunlaş-
dırmış, yeniləşdirmiş, 200-ə qə-
dər monoqrafiya, kitab və elmi 
məqalələr dərc etdirmişdir.
Onun rəhbərliyi ilə 15 nəfər 
elmlər namizədi və bir nəfər 
iqtisad elmləri doktoru alimlik 
dərəcəsi adını almışdır. O, 5 
nəfər magistr hazırlamışdır. 
1985-ci ildə A.Əhmədov “On 

birinci beşilliyin zərbəçisi” döş 
nişanı ilə təltif olunmuşdur.
A.Əhmədov 2011-ci ildən Bakı 
Biznes Universitetinin  “İqtisa-
di nəzəriyyə” kafedrasının mü-
diri  vəzifəsində çalışmışdır. O, 
dünya iqtisadiyyatı, beynəlxalq 
iqtisadi münasibətlər, dünya 
iqtisadiyyatının tarixi və s. fən-
lərdən mühazirə oxuyur.
Yüksək pedaqoji fəaliyyətinə 
görə A.Əhmədov 2013-cü ildə 
Azərbaycan Respublikası Təh-
sil Nazirliyinin fəxri fərmanı 
ilə təltif olunmuşdur, 1995-ci 
ildən Azərbaycan İqtisadçılar 
İttifaqının üzvüdür.
A.Əhmədov əmək veteranıdır. 
2015-ci ildə Azərbaycan bayra-
ğı fəxri diplomu və həmin ildə 
“İlin alimi” fəxri adı, diplom və 
medalla təltif edilmişdir. 
Afət müəllim, sizi doğum gü-
nünüz münasibətilə təbrik edir, 
uzun ömür, can sağlığı və gələ-
cək elmi yaradıcılığınızda mü-
vəffəqiyyətlər arzulayırıq.

Azərbaycan İqtisadçılar 
İttifaqı,

“İqtisadiyyat“ qəzeti

Azərbaycan Respublika-
sı Prezidentinin 2016-cı 
il 6 dekabr tarixli Fər-
manı ilə təsdiqlənmiş 
“Azərbaycan Respub-
likasında maliyyə xid-
mətlərinin inkişafına 
dair Strateji Yol Xəritə-
si”ndə proritet istiqamət 
kimi müəyyənləşdiril-
miş “Maliyyə bazarı iş-
tirakçılarının bilik və ba-
carıqlarının artırılması” 
hədəfinin icrası ilə bağlı 
tədbirlər Mərkəzi Bank-
da davam etdirilir. Bu 
tədbirlər çərçivəsində 
Mərkəzi Bankda ölkə-
nin ümumtəhsil mək-
təblərinin müəllimlərinə 

maliyyə savadlılığının 
kurikuluma inteqrasiya 
edilmiş elementlərinə 
dair peşəkar təlimlər ke-
çirilmişdir.
2017/2018-ci tədris ilinin 
ikinci yarısında Bakı şə-
hə ri üzrə Təhsil İdarəsi 
ilə birlikdə “Həyat Bilgi-

si” fənnini tədris edən 
110 nəfər müəllimə təlim-
lər keçirilmişdir. Təlim-
lər zamanı müəllimlərin 
iq tisadi savadlılığının ar -
tırılması və tədris prose-
sində bu biliklərdən ef-
fektiv istifadəsi məqsədi lə 
müxtəlif mövzular tədris 

olunmuşdur. Sözügedən 
təlimlərə maraq göstər-
miş müəllimlərin iqtisadi 
mövzulara aid sualları 
mü təxəssislər tərəfindən 
cavablandırılmışdır. 
Təlimlərin yekununda tə-
rəfdaş qurumların iştira-
kı ilə müəllimlərə sertifi-
katlar təqdim edilmiş və 
iştirakçıların təlim haq-
qındakı rəyləri öyrənil-
miş dir. 
Ümumtəhsil məktəblə-
rinin müəllim və şagird 
heyətinin iqtisadi maarif-
ləndirilməsi üçün Mərkə-
zi Bank gələcəkdə də 
müx təlif tədbirlər keçir-
məyi nəzərdə tutur.

“AtaBank” ASC Rama-
zan Bayramı münasi-
bətilə bütün xalqımızı 
təbrik edir və bayram 
günlərində iş rejimi ilə 
bağlı məlumatı diqqə-
tinizə çatdırır.
Bankın aşağıdakı fi-
lialları 16 və 18 iyun 
tarixlərində fəaliyyət 

göstərəcək:
• 16, 18 iyun - Bakı fi-
lialı - Bakı şəh., Neft-
çilər pr. 67;  09:00 – 
18:00-dək (fasiləsiz)
• 16, 18 iyun - Sahil 
şöbəsi - Bakı şəh., 
Puşkin küç. 9, qapı 
1 və 2; 09:00 – 18:00-
dək (fasiləsiz)

1993-cü ildən fəaliyyət 
göstərən "AtaBank" ASC 
100% yerli kapitala ma-
lik, qabaqcıl texnologiya-
lı universal Azərbaycan 
bankıdır. Bank Bakıda və 
ölkənin müxtəlif regionla-
rında korporativ və fərdi 
müştərilərə tam xidmətlər 
spektrini təqdim edir.

Artıq bir aydan çoxdur ki, Azər-
baycan Respublikası Prezidenti 
yanında Qeyri-Hökumət Təş-
kilatlarına Dövlət Dəstəyi Şu-
rasının 2018-ci ilin 1-ci qrant 
müsabiqəsinin qalibi olmuş 
“Təhsil müəssisələrində da-
yanaqlı inkişaf məqsədlərinin 
təbliği istiqamətində tədbirlərin 
təşkili” adlı layihə “Azərbaycan 
İqtisadçılar İttifaqı” İctimai Bir-
liyi tərəfindən icra edilməyə baş-
lanılmışdır. Layihənin məqsədi 
dayanıqlı inkişaf ideyalarını təh-
sil müəssisələrində təşviq etmək, 
ölkəmizdə bu sahədə aparılan iş-
lər barədə müəllim və tələbələri 

məlumatlandırmaqdır. 
Məlum olduğu kimi, dayanıq-
lı inkişaf mövcud resursların 
bugünkü nəsillər tərəfindən 
məqsədyönlü şəkildə istifadə 
edilərək gələcək nəsillərə ötü-
rülməsidir. 
Azərbaycan BMT üzvü olan 
dövlətlərin 17 dayanıqlı inkişaf 
məqsədini və 169 hədəfi özün-
də birləşdirən yeni, qlobal da-
yanıqlı inkişaf məqsədlərinə 
(DİM) qoşulub. Bu sahədə işlə-
rin əlaqələndirilməsi üçün ölkə 
Prezidenti cənab İlham Əliyevin 
6 oktyabr 2016-cı il tarixli fərma-
nı ilə Azərbaycan Respublikası-

nın Dayanıqlı İnkişaf üzrə Milli 
Əlaqələndirmə Şurası yaradılıb, 
şuranın funksiyalarının reallaş-
dırılması İqtisadiyyat Nazirli-
yinə həvalə edilib. 
Lakin dövlətin bu sahədə siyasə-
tinin səmərəli olması üçün əhali-
nin geniş təbəqələrinin, xüsusən 
də gənclərin və müəllimlərin bu 
sahədə maariflənməsinə ehtiyac 
var. Layihənin ilkin mərhələ-
sində məqsəd dayanıqlı inkişaf 
məqsədləri və hədəflərini özün-
də birləşdirən yeni qlobal daya-
nıqlı inkişaf məqsədlərini təhlil 
etmək, onları sistemləşdirmək-
dən ibarətdir. 

Azərbaycan xalqını Qurtuluş 
günü münasibəti ilə təbrik 

edirik. Arzu edirik ki, 
Azərbaycan hər zaman 

zirvələrdə olsun!

İnformasiya Texnologiyaları 
və Rabitə İdarəsi 

Azərbaycan xalqını Qurtuluş 
günü münasibəti ilə təbrik 

edirik. Arzu edirik ki, Heydər 
Əliyev yolunun layiqli 

davamçısı İlham Əliyevin 
ucaltdığı Azərbaycan hər 
zaman zirvələrdə olsun!

Heydər Əliyev adına 
Bakı Dərin Özüllər Zavodu

“PAŞA Sığorta” Azərbaycan sı-
ğorta bazarı üçün yenilik olan və 
maksimum dərəcədə geniş sığor-
ta təminatı verən beynəlxalq tibbi 
sığorta məhsulunu təqdim edib. 
Şirkət bununla əlaqədar olaraq 
iyunun 8-də təqdimat mərasimi 
keçirib.
Tədbirdə “PAŞA Sığorta” şirkəti-
nin İdarə Heyətinin Sədri Ülviyyə 
Cabbarova, Marketinq və İctima-
iyyətlə Əlaqələr departamentinin 
rəhbəri Nuranə Teymurova, şirkə-
tin bu məhsul üzrə əməkdaşlıq 
etdiyi xarici tərəfdaşları “Cross-
border Health Partners” və “Glo-
bal Benefits Group” şirkətləri-
nin nümayəndələri, “Acıbadem” 
xəstəxanalar şəbəkəsinin ümumi 
cərrahiyə üzrə dosenti doç. dr. Ta-
mer Karşıdağ və həkim-psixiatr 
Həlimə Qəmərlinskaya çıxış et-
mişdir. 
Daim müştəri istəklərini fəaliy-
yətinin əsas meyarı tutan “PAŞA 
Sığorta” xarici ölkələrin xəstəxa-
nalarında keçərli beynəlxalq tibbi 
sığorta məhsulunu 2 növdə təklif 
edir – “Sərhədsiz Səhhət” və “Tib-
bi Sığorta: Acıbadem”. Bu məhsul-
ların bazara təqdim olunma ide-
yası da məhz müştərilərdən daxil 
olan çoxsaylı sorğulara əsasən ya-
ranmışdır. Hər bir sığorta məhsu-
lu iki paketdən ibarətdir. “Sərhəd-
siz Səhhət” paketləri bütün dünya 
üzrə ərazilərə bölünür.
“Sərhədsiz Səhhət” - dünyanın 
dörd bir yanında keçərli bey-
nəlxalq tibbi sığorta məhsuludur 
və hər bir ərazi bölgüsü daxilində 
“Advantage” və “Advantage Plus” 
tibbi sığorta paketlərini seçmək 
imkanı verir: 1-сi ərazi - bütün 
dünya; 2-ci ərazi - Şimali Amerika 

istisna olmaqla bütün dünya; 3-cü 
ərazi Şimali Amerika, Çin, Böyük 
Britaniya, Honq Konq, Sinqapur 
və  İsveçrə istisna olmaqla bütün 
dünya; 4-cü ərazi - Şimali Amerika, 
Çin, Böyük Britaniya, Honq Konq. 
Sinqapur, İsveçrə, Avstraliya, Bra-
ziliya, Çili, Meksika, və Tayland is-
tisna olmaqla bütün dünya.
“Tibbi Sığorta: Acıbadem” tibbi sı-
ğorta məhsulu 2 paketdən ibarət-
dir. 
“Crystal” və “Diamond”. “Crys-
tal” tibbi sığorta paketi maksimum 
80 000 ABŞ dolları, “Diamond” 
tibbi sığorta paketi isə maksimum 
500 000 ABŞ dolları sığorta təmi-
natına malikdir.
Qeyd olunan məhsulların təmi-
natına xarici xəstəxanalarda che-
ck-up müayinə, hamiləlik, xroniki 
və onkoloji xəstəliklər kimi mü-
hüm xidmətlər daxildir.
Tədbirdə çıxış edən “PAŞA Sı-
ğorta” şirkətinin İdarə Heyətinin 
sədri Ülviyyə Cabbarova bildirib: 
“Azərbaycanın ən böyük sığorta 
şirkəti olaraq biz hər zaman müş-
tərilərimizə yalnız ən yaxşı həllə-

ri təqdim edirik. Məhz buna görə 
biz beynəlxalq sağlamlıq sığortası 
üzrə böyük təcrübəyə malik olan 
“Cross Border Health Partners” 
və “Global Benefits Group”u part-
nyor şirkətlər kimi seçmişik. Biz 
çox şadıq ki, öz müştərilərimizə 
təkcə Azərbaycanda yox, həmçi-
nin bütün dünyada yüksək səviy-
yəli tibbi sığorta üzrə xidmət təklif 
edə bilirik”
Qeyd edək ki, sığorta paketlə-
rinin qiymətləri müraciət edən 
şəxsin yaşına, sağlamlıq tarixçə-
sinə görə dəyişir. Həmçinin, fərdi, 
qrup, korporativ şəkildə müraciət 
edərək bu məhsulları  xüsusi şərt-
lərlə əldə edə bilərsiniz.
“PAŞA Sığorta” şirkəti 2006-cı il-
dən fəaliyyət göstərir. “PAŞA Hol-
ding” qrupunun üzvü olan “PAŞA 
Sığorta” 300 000-ə yaxın korpora-
tiv və fərdi müştərisinə 36 növ kö-
nüllü və icbari sığorta üzrə xidmət 
göstərir. Şirkət kapitalının, sığorta 
yığımlarının, sığorta ödənişlərinin 
həcmi və digər göstəriciləri ilə sı-
ğorta bazarının lider və ən böyük 
sığorta şirkətlərindəndir.

Bu barədə Dövlət Göm-
rük Komitəsinin sədri 
Səfər Mehdiyev "Azər-
baycan gömrüyü: bu 
gün və sabahın çağırış-
ları" mövzusunda jur-
nalistlər üçün keçirilən 
seminarda deyib.
O bildirib ki, hər il 
gömrük sərhəd-keçid 
məntəqəsində 5 milyon 
400 min insana xidmət 
göstərilir. Gömrük işi 
maraqlı və ölkə üçün 
əhəmiyyətli sahə ol-
maqla yanaşı, həm də 
çətin və böyük məsuliy-
yət tələb edən bir sahə-
dir. Gömrük fəaliyyəti-
nin qiymətləndirilməsi 
üçün gömrük sahəsin-
də ixtisaslaşan jurna-
listlərdən ibarət xüsusi 

bir qrupun yaradılma-
sı məqsədəuyğun olar. 
Bu jurnalistlər yalnız 
bizim dəvətimizlə yox, 
öz istəkləri ilə də göm-
rük fəaliyyətini izləyə, 

hətta bir gömrükçü 
kimi günün müəyyən 
bir qismini çalışaraq 
bu peşəyə daha yaxşı 
bələd ola bilər.
Həmçinin, S.Mehdiyev 

qeyd edib ki, jurnalist-
lərə gömrük qanun-
vericiliyinin dərindən 
öyrənilməsi üçün 20-
30 günlük kurslar təş-
kil edilə bilər.

Yaxın günlərdə İqtisadiyyat 
Nazirliyinin təşkilatçılığı ilə 
Ukraynanın paytaxtı Kiyev 
şəhərində Azərbaycan Ticarət 
Evi açılacaq. Bu barədə  Azər-
baycanın Ukraynadakı səfirli-
yindən məlumat verilib.
Məlumata görə, Azərbaycan Ti-
carət Evinin açılışında iştirak et-
mək üçün Azərbaycandan rəsmi 
şəxslər və iş adamlarından ibarət 
nümayəndə həyəti gedəcək.

Açılış mərasimində Azərbayca-
nın şərab və digər məhsulları 
təqdim ediləcək.
Azərbaycan Ticarət Evinin açı-
lış mərasimi zamanı, həmçinin 
Azərbaycan Respublikası Kənd 
Təsərrüfatı Nazirliyinin Üzüm-
çülük və Şərabçılıq Elmi-Tə-
dqiqat İnstitutu və "Ukrayna 
Şərab İnstitutu" Elmi Mərkəzi 
arasında elmi və texniki əmək-
daşlıq haqqında müqavilə im-

zalanacaq. Qeyd edək ki, artıq 
Azərbaycanın Belarusda Ti-
carət Evi fəaliyyət göstərir və 
indiyədək bu ticarət evi vasitə-
silə ölkəmizdən Belarusa 110 
tondan artıq meyvə-tərəvəz 
məhsulları, zeytun yağı, nar 
şirəsi, şərab və çay ixrac edilib.
Hazırda Azərbaycanın BƏƏ, 
Çin və Rusiyada Ticarət evləri-
nin açılması imkanları araşdırı-
lır.

Rektor, professor Ədalət Mura dov: 
Hör mətli həmkarlar, qonaqlar və 
Məmmədhəsən müəllimin doğma-
ları. Mən, ilk növbədə hamınızı sa-
lamlayır, xoş gəlmisiniz deyi rəm. 
Universitetin simasını formalaşdı-
ran orada çalışan müəllimlərdir. 
Universitetimizin mənfi imicdən 
uzaqlaşdırılması və müsbət imi-
cinin formalaşmasında birbaşa 
xidməti olan ziyalılarımızdan 
biri də Məmmədhəsən müəllim 
olmuşdur. O, bütöv iqtisadçılar 
nəslinin formalaşdırılmasını tə-
min edən müəllimlərimizdən idi. 
Məmmədhəsən müəllim İslam 
iqtisadiyyatı sahəsində ölkəmiz-
də aparılan tədqiqatların önündə 
duran alim, bir ziyalı nümunə-
sidir. Onunla ünsiyyətdə olan 
hər bir şəxs özündə yüngüllük 
tapardı. Məmmədhəsən müəllim 
öz bildiklərini dostları, yoldaşla-
rı, tələbələri ilə bölüşməyi sevən 
insan idi. Mən düşünürəm ki, 
Məmmədhəsən müəllimin bu gün 
ruhu şaddır. Onun ruhu bu gün 
burdadır, bizlərlədir. O, cismən 
bu dünyadan köçsə də, bizim hər 
birimizin qəlbimizdə yaşayır, var 
və həmişə də yaşayacaqdır. Mən 
Məmmədhəsən müəllimə Allah-
dan rəhmət diləyirəm, yeri behişt 
olsun, qəbri nurla dolsun. Biz də 
İqtisad Universitetində çalışdı-
ğımız müddətdə Məmmədhəsən 
müəllim və digər ziyalılarımı-
zın xatirəsinin əbədiləşdirilməsi 
üçün əlimizdən gələni edəcəyik. 
Düşünürəm ki, tanınmış ziyalıları-
mızın xatirəsini yad edərkən onla-
rın şərəfinə elmi konfranslar, zən-
gin irslərinin tədqiq olunması üçün 
dəyirmi masalar təşkil etməliyik. 
Akademik Ziyad Səmədzadə: 

Hörmətli Ədalət müəllim, sizə, 
eyni zamanda, Azərbaycan Dövlət 
İqtisad Universitetinin professor 
və müəllim heyətinə, burada əy-
ləşən insanlara təşəkkürümü bil-
dirirəm ki, bu görkəmli alimin, zi-
yalının məclisinə gəlmisiniz. Mən 
bu tədbirin keçiriləcəyini eşidəndə 
həddindən artıq sevindim. Hər bir 
elmin illər boyu, əsrlər boyu for-
malaşan müəyyən xiridarları, us-
tadları olub. İqtisad elmi başıbəlalı 
elm olub, müxtəlif dövrlərdə təz-
yiqlərə məruz qalıb, ancaq inkişaf 
edib və bu gün bəşəri iqtisad elmi 
məhfumu var. Bəşəri iqtisad elmi-
nin görkəmli nümayəndələri barə-
də isə biz həmişə danışırıq və onla-
rı yad edirik. XX əsrdə Azərbaycan 
iqtisad elminin formalaşmasında 
çox dəyərli alimlər iştirak edib və 
onların çoxu məhz bu universi-
tetdə çalışıb, fəaliyyət göstəriblər. 
Onların hər birini xatırlayanda 
böyük qürur hissi keçirirsən. Biz 
“Böyük İqtisadi Ensiklopediya”da 
(Məmmədhəsən müəllim redaksi-
ya heyətinin üzvü, baş redaktorun 
müavini idi) onlar barədə zəruri 
məlumatları verdik və buna görə 
də sevinirik. 
Məlum səbəblərə görə uzun illər 
Sovet dövründə “İqtisadi nəzəriy-
yə” elmi ilə məşğul olan alimlərin 
çoxu baş verən iqtisadi proseslərə 
obyektiv münasibətini açıq-aşkar 
ifadə etməkdən məhrum idi. La-
kin onlar imkan daxilində öz iqti-
sadi inkişaf barədə müstəqil baxış-
larını gənc nəslə, bizlərə çatdırma-
ğa böyük səy göstərirdilər. Məm-
mədhəsən müəllimlə tanışlığımız 
1970-ci illərin əvvəllərinə təsadüf 
edir. Həmin il SSRİ Dövlət Elm və 

Texnika Komitəsi İqtisadiyyat İns-
titutunda, bizim təklifə əsasən, bir 
şöbə yaradılmasına icazə verdi və 
o şöbə də “Xalq təsərrüfatının in-
kişafı və proporsiyaları” adlanır-
dı. Həmin şöbəyə isə Moskvada 
vaxtilə Stalin ilə diskussiya apar-
mış görkəmli alim A.İ.Notkin rəh-
bərlik edirdi. 
SSRİ kimi nəhəng dövlətin xalq 

təsərrüfatının inkişaf sürəti və 
proporsiyalarını öyrənməsi çox 
ciddi iş idi və böyük məsuliyyət 
tələb edirdi. Cəmi bir-iki respub-
likada belə şöbə yaradılmışdı. Bu 
bizə nə verdi? Bu bizə Azərbaycan 
iqtisadiyyatının ilk dəfə sistemli 
təhlilini aparmağa imkan yaratdı. 
Onu da deyim ki, ötən əsrin 50-
ci illərinin sonlarından yeni ya-
radılmış şöbədə biz milli gəliri 
öyrənməyə başladıq. Azərbay-
canda milli gəlirlərin öyrənilmə-
si hüquqları yox dərəcəsində, 
statistika isə qapalı idi. Müttəfiq 
respublikalarda bu problemin qo-
yulmasının özü belə çox riskli idi. 
Statistika olmadığından heç kim 
bilmirdi ki, Azərbaycanda real 
gəlirlər nə qədərdir, milli gəlirlər 
necə hesablanır? Amma buna bax-
mayaraq, Məmmədhəsən ilk dəfə 
olaraq əmək məhsuldarlığı və real 
gəlir problemini araşdırdı və bu 
işin öhdəsindən uğurla gəldi. Mən 
o vaxtlar onun elmi rəhbəri idim. 
Onun Sankt-Peterburqda doktor-
luq dissertasiyasının elmi konsul-
tantı SSRİ-nin ən nəhəng iqtisad-
çılarından biri olan Dobrınin olub. 
Məmmədhəsən müəllim “Xalis 
məhsul dinamik inkişafın göstə-
ricisi kimi” mürəkkəb mövzunun 
öhdəsindən gəlib, bu cür çətin 
mövzunu işləmək hər adama nə-
sib olmur. Ümumiyyətlə, SSRİ-nin 
başqa ölkələrə nisbətən geridə 
qalmasının əsas səbəblərindən biri 
ondan ibarət idi ki, makro prob-
lemlər dərindən təhlil edilmirdi. 
70-ci illərə qədər respublikalarda 
çox lokal və məhdud mövzularda 
dissertasiyaları işləməyə icazə ve-
rirdilər. Müttəfiq respublikalarda 
qlobal düşünməyə imkan verən 
mövzuların araşdırılması məh-
dud idi. Məhz Məmmədhəsən 
müəllimin mövzusu bu gün də 
aktualdır. Ümumiyyətlə, bu gün 
biz qlobal təfəkkürün məhsulu 
olan mövzulara baxmalıyıq. Hər 
bir sahənin bu və digər iqtisadi 
məsələsi tədqiqat predmeti ola 
bilər, amma müstəqillik şəraitin-
də fəaliyyət göstərən respublika-
nın qlobal problemlərinin iq tisadi 
nəzəri əsaslarını bizim alim lə ri-
miz daha ətraflı tədqiq etməlidir-
lər. Məmməd həsən müəllim xa lis 
məhsulun bölünməsini, zəruri və 
izafi məhsulu araşdırmışdır, zə-
ruri və izafi məhsulun konkret 
daşıyıcıları, konkret parametrlər 
nədən ibarətdir sualına cavab ax-
tarmışdır. Məmmədhəsən müəl-
lim bu problemləri araşdırdı və 
Azərbaycanın maraqlarının qo-
runması baxımından doktorluq 
dissertasiyasında çoxlu təkliflər 
verdi. M.Qorbaçov hesab edir-
di ki, yeni İttifaq müqaviləsinin 
əsas prinsiplərindən biri “güclü 
mərkəz, sonra güclü respublika” 
olmalıdır. Amma Məmmədhəsən 

müəllim Qorbaçov hökuməti döv-
ründə belə öz dissertasiyasında 
“güclü region, güclü respublika, 
sonra güclü İttifaq” təklifini irə-
li sürmüşdü. Bu fikri söyləmək 
üçün böyük cəsarət lazım idi. Bu 
o deməkdir ki, necə ola bilər ki, 
mən çox istehsal, amma az isteh-
lak edirəm? Milli gəlir bölüşdürü-
lür, mərkəzə gedir, nəticədə zəif 
regionlar əsasında güclü ittifaq 
yaradılır. Məmmədhəsən müəllim 
cəsarətli iqtisadçı, gözəl tətqiqatçı 
idi. Çox məqsədəuyğun işlər gö-
rürdü. Bu gün Azərbaycan iqtisad 
elminin problemləri çoxdur. Bəzən 
o qədər sadə sahəvi problemlərlə 
məşğul oluruq ki, artıq qlobal dü-
şünməyə vaxtımız olmur. Amma 

qloballaşma şəraitində müstəqil 
respublikaların maraqlarının qo-
runması üçün qlobal təfəkkür la-
zımdır, milli maraqların müdafiə-
si gərəkdir. Biz iqtisadi nəzəriyyə-
nin əsaslarını yeni iqtisadi şəraitə 
uyğun olaraq araşdırmalıyıq. 
Məmmədhəsən müəllimin Azər-
baycan elmi tarixində ən böyük 
xidmətlərindən biri də onun “İs-
lam iqtisadiyyatı” kitabıdır. Mən 
həmin kitaba ön söz və rəy yaz-
mışam. O dövrdə bu problemi 
qabartmaq asan məsələ deyildi. 
İslam iqtisadiyyatını öyrənmək 
üçün zəngin mənbələrə söykənən 
böyük şərqşünaslıq elmini dərin-
dən bilmək lazımdır. Bu gün artıq 
Avropa ölkələri İslam iqtisadiy-
yatını araşdırır, İslam bankçılığı-
nı öyrənir və tədqiq edir. Biz bu 
məsələdə də hələ çox geridəyik. 
Məmmədhəsən müəllim çox saf 
əqidəli insan idi. Məndən soru-
şanda ki, ürəyinizi açdığınız in-
sanlardan 2-3 nəfərin adını sayın, 
mən onların arasında hər zaman 
Məmmədhəsən müəllimin də 
adını qeyd edirdim. 
Məmmədhəsən müəllimin “İqti-
sadi nəzəriyyə”, «Mikroiqtisadiy-
yata giriş», “Makroiqtisadiyyata 
giriş» və digər kitabları kifayət 
qədər sanballı əsərlərdir. Biz iqti-
sadçılarımızı qorumalıyıq. 2002-ci 
ildə “İqtisadi tərəqqiyə həsr edilən 
ömürlər” kitabını hazırlayanda 
biz çox əziyyət çəkdik. Bəzi alim-
lərimiz haqqında sanballı, adi mə-
lumatları tapa bilmədik. Hər ali-
min cəmiyyətə göstərdiyi xidmətə 
önəm verməliyik və bunun üçün 
iqtisadçılarımızı qorumalıyıq. 
Mən Ədalət müəllimin fikri ilə çox 
razıyam ki, bu cür alimlərin fəaliy-
yətini qiymətləndirməliyik. Bizim 
bu doğma universitetdə iqtisadi 
nəzəriyyəçilərin, o cümlədən Azər-
baycan iqtisadiyyatının problemlə-
rinin həlli ilə məşğul olan iqtisad-
çılarımızın qlobal düşüncəyə ehti-
yacı var. Müstəqil dövlətin gələcəyi 
necə olacaq? Bu gün Azərbaycan 
iqtisadiyyatını təhlil edərkən proq-
nozlaşdırılması çox çətin olan yüz-
lərlə xarici amilin ona təsir etdiyini 
görürük. Buna görə də nəzəri və 
metodoloji baxışlara fikir vermək 
lazımdır. Bu məsələlər Məmmə-
dhəsən müəllimin doktorluq dis-
sertasiyasında və digər çıxışlarında 
öz əksini tapmışdır. 
 Mən ulu Tanrıdan Məmmədhəsən 
müəllimə rəhmət diləyirəm. Öv-
ladları xoşbəxt adamlardır ki, ata-
ları onlar üçün öz yaratdığı elmi 
sərvəti qoyub getmişdir, Məmmə-
dhəsən müəllimin tərbiyəsi, ağlı 
və zəkası ilə tərbiyə olunan öv-
ladları onun yaratdığı əsərlərdir. 
Allah Məmmədhəsən müəllimə 
rəhmət eləsin. Ruhu şad olsun.
Mən Ədalət müəllimə bu gözəl 
təşəbbüs üçün öz təşəkkürümü 

bildirirəm. 
Akademik Vasim Məmmədəli-
yev: İqtisadçı ilə iqtisadi dildə 
danışmaq lazımdır, bu da mənim 
üçün çətindir. Mən bu universite-
ti və buradakı insanları sevirəm, 
çünki mən özüm də bu binada 
oxumuşam. O vaxtlar Şərqşünas-
lıq fakültəsi bu binada yerləşir-
di. Mənim şəxsən yaxın dostum, 
görkəmli alim, elminə və şəxsiy-
yətinə böyük hörmət bəslədiyim 
Məmmədhəsən müəllimin 70 illik 
yubileyidir. Heç ağlıma gəlməzdi 
ki, Məmmədhəsən müəllim 70 ya-
şına çatıb. Çünki o qədər işləyən 
adam idi ki, onu heç görməyə də 
vaxt olmurdu, onun dəqiqəsi qə-
nimət idi. Mən Ədalət müəllimə 

çox təşəkkür edirəm ki, görkəmli 
alimimizin yubileyini keçirir və 
onun xatirəsi əziz tutulur. Mən is-
lam haqqında yazılan kitablardan 
məlumatlı idim, zəkat, xüms, fitrə 
və s. Bunlar hamısı Qurani-Kərim-
dən irəli gəlir. Amma Məmmə-
dhəsən müəllim “İslam iqtisadiy-
yatı” kitabını mənə bağışlayanda 
mən yeni bir aləm kəşf etdim. 
Belə bir iqtisadiyyat var? Bunların 
hamısı Qurani-Kərimdə var. Bil-
məyənə qəribə gəlir. Amma həyat 
göstərir ki, hər bir Quran kəlamı-
nın arxasında böyük bir həqiqət 
vardır. 

Mən Ziyad müəllim və Məmmə-
dhəsən müəllimlə çox məclislərdə 
bir yerdə olmuşam, əsasən Abşe-
ron məclislərində. Məmmədhəsən 
müəllim ilə birlikdə məclisə daxil 
olanda, camaat ona hörmət əlamə-
ti olaraq ayağa qalxanda adamın 
ürəyi qürur ilə dolurdu ki, bu in-
sanın nə qədər böyük hörməti var. 
 “İslam iqtisadiyyatı” kitabını oxu-
yandan sonra iqtisad elminin də-
rinliklərinə heyran qaldım və bir 
daha hali oldum ki, elmi həqiqət-
lərin əksəriyyəti orta əsrlərdə 
Şərqdə olub. İslam iqtisadiyyatı 
özlüyündə çox dərin bir sistemdir, 
böyük bir nəzəriyyədir. Bu kitabı 
iki dəfə oxumuşam, çünki çətin-
dir, birdən-birə qavramaq olmur. 
Bu kitabda göstərilir ki, xüms, zə-
kat və fitrədən yığılan pullar hara 
xərclənə bilər. Sovetlər dövründə 
islam iqtisadiyyatı haqqında heç 
nə deyilməmişdir və bu sahə öy-
rənilməmişdir. Amma tale belə 
gətirdi ki, Məmmədhəsən müəl-
lim islamda iqtisadi məsələləri 
ümumiləşdirib “İslam iqtisadiy-
yatı” kimi nəhəng bir kitabı ortaya 
qoydu. Bu kitabı oxuyanların ək-
səriyyəti iqtisadçılardan ibarətdir 
və onlara çox böyük elmi fayda 
verdiyini qeyd ediblər. Əsl alimin 
xidməti budur.
Məmmədhəsən müəllim çox gö-
zəl, sadə və təvazokar insan idi. 
Amma o sadəliyin arxasında bö-
yük bir şəxsiyyət vardı. Məmmə-
dhəsən müəllim elmli və əxlaqlı 
şəxsiyyət idi və bu keyfiyyətlər 
onu nəhəng bir insana çevirmişdi. 
O öz elmi, əxlaqı və tərbiyəsi ilə 
cəmiyyətdə böyük hörmət qazan-
mışdır. 
 Məmmədhəsən müəllim özündən 
sonra elə bir iz qoyub ki, nə vaxt 
islam iqtisadiyyatından söhbət 

get sə, həmişə o, xatırlanacaqdır. 
Məmmədhəsən müəllim yaradıcı-
lığının çiçəklənən vaxtında dün-
yasını dəyişmişdir. Onun islam 
iqtisadiyyatının formalaşması ilə 
bağlı bir çox fikirləri vardı, əfsus-
lar olsun ki, yarımçıq qaldı. İnanı-
ram ki, övladları arasında onun bu 
yolunu davam etdirən olacaqdır. 
Mən də mərhumun ailəsinə baş-
sağlığı verirəm. Ölüm haqdır. Heç 
kim son mənzildən qaça bilməz. 
Allah rəhmət eləsin!
Prof. M.A.Əhmədov:
Bu gün Azərbaycan Dövlət İqtisad 
Universitetinin kollektivi iqtisad 
elmləri doktoru, professor, Əmək-
dar müəllim, 25 ildən artıq “İqtisa-
di nəzəriyyə” kafedrasının müdiri 
vəzifəsində çalışmış, böyük alim, 
gözəl pedaqoq, yaxşı dost  M.Mey-
bullayevin anadan olmasının 70 il-
lik yubileyini qeyd edir. 
Zənnimizcə, Məmmədhəsən 
müəllimin elmi-pedaqoji fəaliy-
yətini tarixi və məntiqi ardıcıllıq-

la XX əsrin sonuncu qərinəsində 
ölkəmizin ictimai-siyasi və bü-
tünlükdə iqtisadi həyatında baş 
verən sistem dəyişiklikləri ilə 
qarşılıqlı əlaqə və asılılıqla nəzər-
dən keçirilməklə daha obyektiv 
qiymətləndirmək mümkündür. 
Məlumdur ki, XX əsrin 60-70-ci 
illərində Azərbaycan Respublika-
sı özünün iqtisadi, sosial inkişafı-
na görə, adambaşına düşən milli 
gəlirin, real gəlirlərin, orta aylıq 
əməkhaqqının, məşğulluğu və 
sosial-iqtisadi inkişafı xarakterizə 
edən digər keyfiyyət göstəriciləri-
nin səviyyəsinə görə keçmiş SSRİ 
məkanında sonuncu yerlərdən bi-
rini tuturdu. 1969-cu ildə respub-
likamızda hakimiyyətə gələn ulu 
öndər Heydər Əliyev Azərbay-
canın sosial-iqtisadi inkişafında-
kı geriliyin səbəblərinin sistemli 
təhlil olunmasını, araşdırılmasını, 
qabaqcıl dünya təcrübəsi və milli 
reallıqlara əsaslanaraq dəyərlən-
dirilməsini, ölkəmizin malik ol-
duğu resurslar balansını, xüsusən 
əmək ehtiyatları balansını, onlar-
dan istifadə dərəcəsini, mövcud 
imkanlar daxilində hərəkətə gəti-
rilə bilən potensialı nəzərə alaraq, 
xalq təsərrüfatının strukturunun 
təkmilləşdirilməsini, dinamik in-
kişafın təmin edilməsini, yaxın 
gələcək üçün prioritetlərin müəy-
yənləşdirilməsini respublikamızın 
iqtisadçı alimlərinin qarşısında 
konkret strateji vəzifə kimi qoydu. 
Ulu öndər respublikamızın iqtisa-

dçı alimlərinin qarşısında qoydu-
ğu strateji vəzifəni əməli cəhətdən 
effektiv reallaşdırmaq məqsədi ilə 
Elmlər Akademiyasının İqtisadiy-
yat İnstitutunun müvafiq şöbələ-
rində  elmi-tədqiqat işlərinin möv-
zularında, problemlərində konk-
ret dəyişikliklər apardı. Makroiq-
tisadi səviyyədə sosial-iqtisadi in-
kişafı sürətləndirmək məqsədi ilə  
elmi cəhətdən əsaslandırılmış və 
həyata keçirilməsi mümkün, zə-
ruri təklif və tövsiyələr hazırlandı.  
Həmin tədbirlər planına uyğun 
olaraq, o vaxtlar gənc alim Ziyad 
müəllim Səmədzadənin rəhbərliyi 
ilə “Xalq təsərrüfatının sürəti və 
proporsiyaları” şöbəsi formalaş-
dırıldı və qısa zaman kəsiyində 
müvafiq dövrün tələblərinə cavab 
verən ciddi tədqiqatlar aparılma-
ğa başlandı.
1971-ci ildə bizim şöbəyə İqtisad 
İnstitutunu yenicə bitirmiş M.Mey-
bullayev kiçik elmi işçi vəzifəsinə 
qəbul olundu. Bizim şöbənin mü-
diri Ziyad müəllimin tövsiyəsi ilə 
Məmmədhəsən müəllim həmin il-
lər üçün xüsusi aktuallıq kəsb edən 
və əslində bu gün də əhəmiyyəti 
qətiyyən azalmayan “İctimai əmək 
məhsuldarlığı və əhalinin real gə-
lirləri arasındakı nisbət problemi” 
ilə bağlı tədqiqat işi yerinə yetirirdi.  
Məmmədhəsən müəllimin apar-
dığı sistemli təhlil və araşdırmalar 
nəticəsində Azərbaycanda əhalinin 
real gəlirlərinin ölkəmizdə aşağı ol-
masının başlıca səbəbləri konkret 
müəyyənləşdirilərək, belə vəziyyə-
tin əsas səbəblərindən biri kimi hə-
min illərdə müttəfiq respublikalarda 
istehsal və istehlak olunan milli gə-
lirin hesablanması arasındakı əsas-
sız fərqlər olduğu vurğulanmışdır. 
O, bu illərdə apardığı tədqiqatların 
nəticəsi olaraq 1977-ci ildə uğurla 
dissertasiya işini müdafiə edərək, 
iqtisad elmləri namizədi adını aldı.
1976-1979-cu illərdə çalışdığı şö-
bənin SSRİ EA-nın İqtisadiyyat 
İnstitutu, Dövlət Plan Komitəsinin 
İqtisadiyyat İnstitutu, Məhsuldar 
qüvvələrin yerləşdirilməsi Şurası, 
Gürcüstan Elmlər Akademiyasının 
İqtisadiyyat İnstitutu və AMEA-nın 
İqtisadiyyat İnstitutu ilə birgə yerinə 
yetirilən “Müttəfiq respublikalarda 
milli gəlirin təkrar istehsalı” proble-
minin işlənməsinin əsas tədqiqatçı-
larından biri idi. 
Həmin dövrdən başlayaraq, Məm-
mədhəsən müəllimin tədqiqat-
ları daha çox müttəfiq respubli-
kalarda xalis məhsulun və onun 
iqtisadi artımla bağlı probleminə 
həsr olundu. Həmin tədqiqat-
ların məntiqi nəticəsi olaraq, 
1990-cı ildə “Чистый продукт и 
экономический рост” adlı əsaslı 
monoqrafiyası çapdan çıxdı. 
1991-ci ildə yuxarıda qeyd edildiyi 
kimi, doktorluq dissertasiyası mü-
dafiə edərək, iqtisad elmləri dok-
toru adına layiq görüldü. 
1990-cı ildən əvvəlcə “Siyasi iq-
tisad” və 1992-ci ildən ömrünün 
sonuna kimi “İqtisadi nəzəriyyə” 
kafedrasında müdir vəzifəsində 
çalışmışdır. Həmin illərdə Məm-
mədhəsən müəllimin tədqiqatları 
bilavasitə inzibati-amirlik siste-
mindən bazar iqtisadi sisteminə 
keçid və yeni iqtisadi sistemin for-
malaşması və inkişafı şəraitində  
bir kafedra müdiri kimi keyfiyyət-
cə yeni dərsliklərin, dərs vəsaitlə-
rinin, metodik göstərişlərin, proq-
ramların hazırlanmasına və nəş-
rinə yönəldi. Qeyd etmək lazım-

İyunun 1-də UNEC-də iqtisad elmləri doktoru, professor 
Məmmədhəsən Meybullayevin 70 illik yubileyinə həsr olunan 
anım tədbiri keçirilib.
Tədbirdə UNEC-in professor-müəl lim heyəti ilə yanaşı, tanın-
mış akademiklər, alimin yaxınları və ailə üzvləri iştirak edib.

Hər  bir xalq özünün elmi potensialı ilə fəxr edə bilər. İqtisa-
diyyat elmi sahəsində də potensialımız güclüdür. Alimlərimi-
zin yaradıcılığını  xarakterizə edən  faktlarla tanışlıq bunu sü-
but edir. Oxucuya təqdim edilən “İqtisadi tərəqqiyə həsr edilən 
ömürlər“ kitabında iqtisadçı alimlərimizin elmi-pedaqoji fəa-
liyyətinin cəmiyyətimiz üçün dəyərli olması konkret faktlar-
la işıqlandırılır. Bu isə hər bir tədqiqatçı, onun vətəni, ailəsi, 
övladları üçün çox vacibdir. Mən həyatdan köçmüş iqtisadçı 
alimlərimizin xatirəsini bir daha əziz tutur, bu gün elm, təhsil 
ocaqlarında, iqtisadi həyatın bir çox sahələrində çalışan iqti-
sadçı alimlərimizə, həmkarlarıma möhkəm cansağlığı, Azər-
baycanın çiçəklənməsi naminə uğurlar arzulayıram. 

Akademik Ziyad Səmədzadə,
“İqtisadi tərəqqiyə həsr edilən ömürlər” kitabından

dır ki, o, Azərbaycanda ilk dəfə 
olaraq, 1995-ci ildə çapdan çıx-
mış “Ümumi iqtisadi nəzəriyyə” 
dərsliyinin həmmüəlliflərindən 
və redaktorlarından biri olmuş-
dur. Daha sonra Məmmədhəsən 
müəllim birgə yazılmış və 1998-ci 
ildə dərc edilmiş “Azərbaycan iq-
tisadiyyatı”, habelə 1999-cu ildə 
nəşr olunmuş “İqtisadi nəzəriyyə” 
dərsliyinin əsas müəlliflərindən, 
eyni zamanda,  onun redaktorla-
rından biri olmuşdur.
Məmmədhəsən müəllim 2000-ci 
ildə 50 çap vərəqində olan “İslam iq-
tisadiyyatı” monoqrafiyasını çap et-
dirdi. O həm də müqəddəs bir Hacı 
kimi monoqrafiyada Azərbaycanda 
ilk dəfə olaraq, islam dini ilə iqtisa-
diyyatın qarşılıqlı əlaqəsini, Qura-
ni-Kərimdə iqtisadi dəyərlər, islam 
iqtisadiyyatının əsas prinsipləri və 
bütünlükdə iqtisadi münasibətlər 
sistemini dərin təhlil edərək, indi-
ki və gələcək nəsillər üçün mühüm 
əhəmiyyət kəsb edən nəticələrə gə-
lir, ümumiləşdirmələr edir və mü-
vafiq tövsiyələr verir. 
Məmmədhəsən müəllimin 2005-
ci ildə müştərək yazılmış “İqtisadi 
təlimlər tarixi” dərsliyi də mühüm 
əhəmiyyət kəsb edir. 
Məmmədhəsən müəllim 2010 və 
2011-ci illərdə “Mikroiqtisadiyyata 
giriş” və “Makroiqtisadiyyata giriş” 
dərsliklərini yazmış və nəşr etdir-
mişdir.  
Məmmədhəsən müəllimin 2015-ci 
ildə vəfatından sonra çapdan çıxmış 
“İqtisadi təhlükəsizlik nəzəriyyəsi” 
(müştərək yazılmış) dərsliyi də xü-
susi qeyd olunmalıdır. 
Ümumən, Məmmədhəsən müəllim 
elmi-pedaqoji fəaliyyəti dövründə 
150-dən çox elmi əsər, 6 monoqrafi-
ya, 9 dərs vəsaiti, 4 dərslik, çoxsaylı 
proqram və tədris materiallarının 
müəllifi olmuşdur. Onun bilava-
sitə elmi rəhbəri olduğu və uğurla 
müdafiə edən 23 aspirant və disser-
tantı, məsləhətçisi olduğu 3 elmlər 
doktorunun araşdırdığı problemlər 
Məmmədhəsən müəllimin daha ge-
niş elmindən xəbər verir. 
Məmmədhəsən müəllimin el-
mi-pedaqoji fəaliyyətini qiymət-
ləndirərkən onu da xüsusi qeyd 
etmək lazımdır ki, o, müstəqilliyin 
ilk illərində ölkəmizin yeni iqtisa-
di  sistemə keçməsi ilə əlaqədar 
olaraq, Milli Məclis tərəfindən qə-
bul olunmuş bir çox qanunların 
müzakirəsində, ekspertizasında 
fəal iştirak etmişdir. O, uzun illər 
boyu İxtisaslaşmış Müdafiə Şu-
rasının, habelə AAK-ın iqtisadiy-
yat üzrə Ekspert Şurasının üzvü 
kimi ixtisaslı iqtisadçı kadrların 
hazırlanmasında da iştirak etmiş-
dir. Məmmədhəsən müəllim, eyni 
zamanda, “Böyük İqtisadi Ensik-
lopediya”nın, İqtisad Universite-
tində nəşr olunan “Nəzəriyyə və 
praktika” jurnalının, “İqtisadiy-
yat” qəzetinin redaksiya heyətinin 
üzvü olmuşdur. 
Prof. Məmmədhəsən müəllim 
Azərbaycan Respublikası Prezi-
dentinin 2011-ci il 26 sentyabr ta-
rixli sərəncamına əsasən, təhsilin 
inkişafındakı xidmətlərinə görə 
“Əməkdar müəllim” fəxri adına 
layiq görülmüşdür.
O, respublikanın ictimai-siyasi 
həyatında daima fəal iştirak edən 
böyük bir ziyalı, nəcib insan, gözəl 
ailə başçısı və yaxşı bir dost idi. 
Onun övladlarının üçü də fərqli 
sahələrdə çalışsalar da, atalarının 

yolunu davam etdirərək iqtisad 
üzrə fəlsəfə doktoru adına la-
yiq görülmüşlər. Məmmədhəsən 
müəllim onu tanıyan dostlarının, 
həmkarlarının, çoxsaylı tələbələri-
nin qəlbində daima yaşayacaq. 
Prof. Ü.Q.Əliyev:

Burada Məmmədhəsən müəlli-
min həyat və yaradıcılığı barədə 
kifayət qədər danışıldı. Mən onu 
qeyd etmək istəyirəm ki, professor 
Z.Ə.Səmədzadənin rəhbərlik etdi-
yi şöbədə Məmmədhəsən müəllim 
ilk tədqiqatlarını xalq təsərrüfatı-
nın mühüm proporsiyalarından 
olan ictimai əmək məhsuldarlığı 
ilə əhalinin real gəlirləri arasında 
olan nisbət üzrə aparmışdır. İlk 
dəfə olaraq, aparılan bu tədqiqat-
lardan aydın olmuşdur ki, rəsmi 
statistikanın dərc etdiyi məlumat-
lara görə, əhalinin real gəlirləri 
ictimai əmək məhsuldarlığından 
qat-qat geri qalır. Bu geriqalma 
prosesi o vaxtkı İttifaq səviyyəsinə 
görə respublikanın timsalında 
kəskin xarakter alırdı. 
1982-ci ilin noyabr ayından o, 
Azərbaycan Xalq Təsərrüfatı İns-
titutunun «Siyasi iqtisad» kafedra-
sında dosent vəzifəsində çalışma-
ğa başlamışdır.
1990-cı ilin yanvar ayından ömrü-
nün sonuna qədər «İqtisadi nəzə-
riyyə» kafedrasının müdiri və-
zifəsində işləmişdir. 1990-1992-ci 
illərdə tədris işləri üzrə prorektor 
vəzifəsində çalışmışdır.
M.Meybullayev  1991-ci ildə Le-
ninqrad şəhərində Maliyyə və 
İqtisad Universitetində doktor-
luq dissertasiyası müdafiə etmiş,  
1992-ci ildə professor elmi adını 
almışdır. O, əhalinin real gəlirləri 
və əmək məhsuldarlığının qarşı-
lıqlı əlaqələrinin nəzəri-metodolo-
ji aspektlərinin və iqtisadi inkişaf 
proporsiyalarının təkmilləşmə-
si, islam iqtisadiy¬yatının aktual 
problemlərinin dərin tədqiqatçısı 
kimi tanınır.
1995-1999-cu illərdə respublika-
da ilk dəfə tərtib olunan irihəcmli 
“İqtisadi nəzəriyyə” dərsliyinin 
redaktorlarından və müəlliflərin-
dən biridir. Onun elmi redaktorlu-
ğu ilə 2002-ci ildə “İqtisadi təlim-
lər tarixi” dərsliyi hazırlanmışdır. 
1996-cı ildə M.Meybullayev bir 
sıra Şərq ölkələrində - İranda, 
İraqda, İordaniyada, Səudiyyə 
Ərəbistanında olarkən onu islam 
mənəvi dəyərlərinin iqtisadiyyata 
olan təsir dairəsi maraqlandırmış 
və o, islam iqtisadiyyatı istiqamə-
tində tədqiqatlar aparmağa baş-
lamışdır. Nəticədə, 2000-ci ildə 
onun “İslam iqtisadiyyatı” adlı, 50 
ç.v. həcmli monoqrafiyası ilk dəfə 
nəşr edilmişdir. Burada islam və 
iqtisadiyyatın qarşılıqlı əlaqəsi, 
Qurani-Kərimdə iqtisadi dəyər-
lər, islam iqtisadiyyatının əsasla-
rı, iqtisadi münasibətlər sistemi, 
dövlət quruculuğu, insan azadlığı, 
islam ölkələrinin sosial-iqtisadi 
inkişaf meyli və iqtisadi vəziyyə-
tinin xülasəsi tədqiq edilir. Belə is-

tiqamətli tədqiqat əsəri, şübhəsiz 
ki, müstəqil Azərbaycan Respub-
likasında formalaşacaq iqtisadi 
sistemdə öz müstəsna təsir və əhə-
miyyətini göstərəcəkdir. 
Professor M.Meybullayev islam 
dinini iqtisadi inkişafın ləngidici 
amili kimi qələmə vermək istəyən 
Qərbin şərqşünas tədqiqatçıları-
na cavab olaraq, “Dünya müsəl-
man ölkələrinin iqtisadiyyatı” adlı 
irihəcmli əsərini dərc etdirmişdir. 
Dünyanın 55 müsəlman ölkəsinin 
timsalında yazılan bu kitabda iqti-
sadi cəhətdən geri qalmanın səbəb-
ləri əsaslı şəkildə göstərilir. Milli 
iqtisadiyyatın formalaş-masında 
dini-mənəvi dəyərlərin oynadığı 
rol, milli iqtisadi inkişaf modelinin 
seçilməsi, iqtisadi resurslardan isti-
fadə olunması, qadınların iqtisadi 
fəallıq mühiti, yoxsulluğun aradan 
qaldırılması, insan potensialının 
inkişaf etdirilməsi, əhali artımı, 
istehlak problemi ilə bağlı bir sıra 
tutarlı və elmi cəhətdən əsaslandı-
rılmış fikirlər irəli sürülür. 
Professor M.Meybullayevin çalış-
dığı kollektivdə dərin hörmət və 
ehtiram qazanması onun respub-
likanın aparıcı iqtisadçı alimləri 
arasında da nüfuzunun artmasına 
səbəb olmuşdur. Təsadüfi deyil 
ki, çalışdığı elm ocaqlarında ta-
nınmış alimlər onu səmimi dost, 
həmkar, sədaqətli insan, mənən 
saf, elmdə sözü, həyatda mövqeyi 
olan görkəmli alim kimi xarakte-
rizə edirlər. M.Meybullayevin yeri 
ziyalılar arasında həmişə görünə-
cəkdir. 
Prof. A.Ş.Şəkərəliyev:

Qədirbilən İqtisad Universitetinin 
kollektivi tanınmış alim, gözəl in-
san, iqtisad elmləri doktoru, profes-
sor M.Meybullayevin 70 illik yubile-
yini qeyd edir. 
Məmmədhəsən müəllimin vəfatı 
məni çox sarsıtdı, çünki onun yoxlu-
ğunu qəbul edə bilmirəm. Məmmə-
dhəsən müəllim insanlığın ən yük-
sək zirvəsində duran böyük ziyalı, 
sadə, xeyirxah və nəcib bir insan 
idi. O, bizim ailə üçün çox doğma 
və əziz idi. Məmmədhəsən müəl-
lim həmişə dostları xeyirxahlığa, 
insanpərvərliyə, düzlüyə, savadlı 
olmağa səsləyirdi. Mən onunla bir 
qrupda təhsil almışdım. Bizim qrup 
tələbələrinin 3 nəfəri i.e.d., profes-
sor, 2 nəfəri isə i.e.n.,  dosentdir. Tale 
elə gətirdi ki, biz ikimiz eyni ildə - 
1991-ci ildə Sankt-Peterburq şəhə-
rində Maliyyə-İqtisad Universitetin-
də doktorluq dissertasiyası müdafiə 
etdik. Məmmədhəsən müəllim bu-
nunla kifayətlənmədi, daima elmi 
axtarışda oldu. 
Məmmədhəsən müəllimin zəngin 
elmi yaradıcılığı var idi. Onun iq-
tisad elmi sahəsində elmi məktəbi 
formalaşmışdı. O, həyatını Azər-
baycan elminin, təhsilinin inkişafı-
na həsr etmişdi. Biz uzun illər bir-
likdə çalışmışıq, Məmmədhəsən 
müəllimlə müştərək dərsliklər 
yazmışıq, Azərbaycan elminə öz 
töhfəmizi vermişik. Dostluğu-
muzun əsas səbəbi imanlı, elmli 
insanları sevmək, onlarla dostluq 
etmək idi. Bu amallar məni Məm-
mədhəsən müəllimlə birləşdirirdi. 
Vaxtaşırı olaraq Məmmədhəsən 
müəllimlə görüşərdik, elmi dis-
kussiyalar edərdik, onun dini 
mövzularda olan söhbətlərinə  qu-
laq asmaqdan doymazdım. 
Məmmədhəsən müəllimin elmi 
yaradıcılığı  ilə tanış olduqda gö-
rürük ki, Azərbaycanın sosial-iq-
tisadi inkişafı və problemləri ilə 
bağlı elmi əsəri, dərslikləri, dərs 
vəsaitləri, metodiki işləri diqqəti 
cəlb edir. O, elmi kadrların hazır-
lanmasına böyük qayğı göstərirdi. 
Məmmədhəsən müəllim həmişə 
deyərdi: «Müəllim öz tələbələrini 
sevməlidir və onun şəxsiyyətinə 

hörmət etməlidir».  O, tədris etdiyi 
fənni mükəmməl bilən, hərəkətləri 
biliyinə uyğun gələn, tələbələrlə öz 
övladı kimi rəftar edən, onlara qar-
şı xeyirxah olan böyük insan idi.
Bildiyimiz kimi, insanın əsas key-
fiyyətləri sadəlik, düz danışmaq 
və əxlaqi saflıqdır. Bu insani key-
fiyyətlərin hamısı professor Məm-
mədhəsən Meybullayevdə cəm-
lənmişdi. Bütün bunlar sanki, A.P.
Çexovun dediyi kimi, «İnsanda 
hər şey gözəl olmalıdır: sifəti də, 
geyimi də, qəlbi də, fikirləri də» 
müddəası ilə ahəngdar səslənir.
Məmmədhəsən müəllim mənə-
viyyatın pillələrini addım-addım 
qalxaraq, onun zirvəsinə yüksəl-
miş, insani ləyaqəti qoruyub möh-
kəmləndirən bir iqtisadçı ziyalı 
idi. O, ona görə böyük ziyalıdır 
ki,  iqtisadiyyatımızın inkişafını 
şüurlu, qəti və dəqiq tədqiq edir-
di. Bunu isə mərhum professorun 
tədqiqatları təsdiq edir.
Məmmədhəsən müəllim ixtisas-
laşdırılmış elmi və müdafiə şu-
ralarının üzvü idi. O, elmi şura-
larda tələbkarlıq və xeyirxahlıq 
göstərərdi, hamı onun çıxışların-
dan razı qalardı. O, elmi kadrların 
hazırlanmasında yaxından iştirak 
edərdi. Onun səmərəli fəaliyyəti 
təqdirəlayiqdir və xalqımız onu 
heç vaxt unutmayacaq.
Bu gün Məmmədhəsən müəlli-
min yoxluğunu onu tanıyanlar 
daha çox böyük kədər hissi ilə qə-
bul etdilər. Ona Allahdan rəhmət 
diləyirik. Bu gün Məmmədhəsən 
müəllim əbədiyyətə qovuşmuş-
dur. Onun əməlləri tələbələri və 
sevərləri tərəfindən davam etdiri-
lir. Məmmədhəsən müəllimin əziz 
xatirəsi onu sevənlərin qəlbində 
əbədi yaşayır, çünki o, insanlar 
tərəfindən həmişə sevilib. 
Prof. Q.N.Manafov: 
İ.e.d., professor, Azərbaycan Res-
publikasının əməkdar müəllimi 
Məmmədhəsən Meybullayevin 
malik olduğu keyfiyyətləri bir 
cümlə ilə, qısa və sadə şəkildə 
xarakterizə etmək istəsək, demək 
lazımdır ki, o, çox yüksək təşki-

latçılıq qabiliyyətinə malik olan 
kafedra müdiri, dərin iqtisadi 
təfəkkürə və biliyə malik iqtisadçı 
alim, yüksək əxlaqi mənəviyyata 
malik bir insan, səmimi, xeyirxah, 
təvazökar bir dost və həmkar idi. 
Məmmədhəsən müəllimə xas olan 
bu keyfiyyətlərin hər birinin arxa-
sında geniş bir məzmun, böyük 
bir dünya dayanırdı.
Məmmədhəsən müəllimi 1978-
ci ildən tanıyırdım. Həmin vaxt 
Məmmədhəsən müəllim indiki 
AMEA-nın İqtisadiyyat İnstitu-
tunda baş elmi işçi, mən isə onun 
işlədiyi “Xalq təsərrüfatının sürəti 
və proporsiyaları” şöbəsində Si-
yasi iqtisad ixtisası üzrə əyani as-
pirant idim. Bununla yanaşı, aka-
demik Ziyad Səmədzadə Məm-
mədhəsən müəllimin doktorluq 
dissertasiyasının elmi məsləhətçi-
si, mənim isə namizədlik disser-
tasiyamın elmi rəhbəri idi. Disser-
tasiya işimin ilk variantı üzərində 
işimi başa çatdırdıqdan sonra onu 
müzakirə üçün şöbəyə təqdim et-
dim. Həmin dövrdə elmi işimin ilk 
rəyçilərindən biri kimi Məmmə-
dhəsən müəllimin bildirdiyi dəyərli 
fikirlər, təklif və tövsiyələr disserta-
siyanın elmi səviyyəsinin yüksəldil-
məsi, yol verilmiş çatışmazlıqların 
aradan qaldırılması istiqamətində 
əvəzsiz əhəmiyyət kəsb etdi. 
Məhz həmin dövrdə mən ilk dəfə 
olaraq Məmmədhəsən müəllimi 
dərin iqtisadi biliyə malik obyek-
tiv bir insan kimi tanıdım. 1982-ci 
ildən isə bir yerdə - indiki ADİU-
nun “Siyasi iqtisad” kafedrasında 
çalışmağa başladıq. Ali məktəbdə 
əvvəlcə dosent, sonra isə profes-
sor, o cümlədən kafedra müdiri 

kimi çalışdığı 25 ilə yaxın müddət 
ərzində Məmmədhəsən müəllim 
tələbələrin dərin və hərtərəfli iq-
tisadi biliklərə malik olması üçün 
həmişə səylə çalışırdı. Keçən əsrin 
90-cı illərində Azərbaycanda ba-
zar iqtisdiyyatına keçidlə əlaqədar 
olaraq siyasi iqtisadın yeni tələblər 
baxımından tədrisi ilə bağlı ən va-
cib problemin həllində: Azərbay-
can dilində siyasi iqtisad (iqtisadi 
nəzəriyyə) dərsliyinin hazırlanma-
sında Məmmədhəsən müəllimin 
bir kafedra müdiri kimi əməyi son-
suz dərəcədə əhəmiyyətə malikdir. 
Məhz həmin dövrdə, konkret ola-
raq 1995-ci ildə M.Meybullayevin, 
T.Vəliyevin və Ə.Babayevin ümu-
mi elmi redaktəsi ilə ilk dəfə ola-
raq “Siyasi iqtisad” kafedrasının 
əməkdaşları tərəfindən yazılmış 
“Ümumi iqtisadi nəzəriyyə” dərs-
liyi tələbələrin istifadəsinə verildi. 
Sonradan 1999-cu ildə həmin dərs-
liyin yenilənmiş və zənginlənmiş 
forması daha böyük nüsxələrlə 
dərc edildi. 
Məmmədhəsən müəllim yazmış 
olduğu “İslam iqtisadiyyatı” adlı 
böyük həcmli monoqrafiyası  ilə 
ölkəmizdə yeni bir tədqiqat is-
tiqamətinin təməlini qoymuşdur. 
Bir çox iqtisadçı və dinşünas alim-
lər tərəfindən yüksək dəyərləndi-
rilən bu əsər hazırda universiteti-
mizdə tədris olunan “İqtisadi fikir 
tarixi” fənnində islam dinindəki 
iqtisadi dəyərləri öyrənmək və 
mənimsəmək baxımından müstəs-
na əhəmiyyət kəsb edir. 
O, rəhbərlik etdiyi kafedranın 
elmi potensialının yüksəldilməsi, 
kafedra əməkdaşlarının müvafiq 
elmi adlar və elmi dərəcələr al-
ması üçün əlindən gələni edirdi. 
Məmmədhəsən müəllimin elmi 
tədqiqatının predmetini bütövlük-
də Azərbaycan iqtisadiyyatının bir 
çox aktual problemləri təşkil edir-
di. Bu problemlər respublikanın 
və bəzi xarici ölkələrin müxtəlif 
nüfuzlu elmi nəşrlərində, habelə 
“İqtisadiyyat” qəzetinin müxtəlif 
nömrələrində dərc edilirdi. 
İqtisadi biliklərin geniş ictimaiy-
yət arasında təbliğində mühüm 
rol oynayan, Azərbaycan televi-
ziyasında  yayımlanan  və onun 
aparıcısı olduğu “İqtisadiyyat” 
rubrikası isə ən çox baxılan veriliş-
lərdən idi. 
Dosent A.M.Əliyeva:
İqtisad Universitetinin tarixində 
xidməti olan insanların əməyinə 
qiymət verilməsi və onların yad 
edilməsi kimi yaxşı bir təşəbbüs 
üçün universitetimizin rəhbərli-
yinə, hörmətli Ədalət müəllimə və 
digər təşkilatçılara, onun xatirəsini 
yad etmək üçün yubiley tədbirin-

də bizimlə iştirak edən qonaqlara, 
hörmətli Ziyad müəllimə, hörmətli 
Vasim müəllimə və çıxış edən yol-
daşlara kafedra əməkdaşları adın-
dan təşəkkürümüzü və minnət-
darlığımızı bildiririk. Bu cəhətdən 
elmdə öz sözü, həyatda prinsipial 
mövqeyi olan, səmimi və xeyirxah, 
qayğıkeş bir insanın, mərhum ka-
fedra rəhbərimizin 70 illik yubi-
leyinin keçirilməsi hamımız üçün 
çox vacib və dəyərli bir hadisədir.
Məmmədhəsən müəllimin özünə-
məxsus bir xüsusiyyəti də o idi 
ki, o, iqtisadiyyat və mənəviyyat 
problemlərini qarşılıqlı tədqiq et-
mişdir. İqtisadi biliklərlə mənə-
vi-dini dəyərlərin əlaqələndiril-
məsi, islamda iqtisadi fikirlər, 
islam iqtisadi sistemi və s. prob-
lemlər haqqında çoxlu tədqiqatlar 
aparmış və bunları “İslam iqtisa-
diyyatı” adlı irihəcmli əsərində əks 
etdirmişdir. İqtisadiyyat və mənə-
vi dəyərlər problemi onun fəaliy-
yətinin vacib bir istiqaməti olan 
humanistlik, xeyirxahlıq və qay-
ğıkeşlik kimi xüsusiyyətlərinin ol-

masından irəli gəlirdi. Kafedranın 
elmi potensialının artırılmasında, 
gənc tədqiqatçılara, alimlərə, dis-
sertantlara, doktorantlara elmi ad-
ların alınmasında həmişə kömək, 
dəstək göstərməsi bunun bariz sü-
butudur. Burada Məmmədhəsən 
müəllimin ailəsi də iştirak edir. Biz 
üzümüzü onlara tutub deyirik: “İt-
kiniz, dərdiniz, ağrınız böyükdür. 
Lakin onun elmi, savadı və insa-
ni keyfiyyətləri haqqında deyilən 
yüksək fikirlər, səmimi ürək söz-
ləri sizə bir təskinlikdir. O, həmişə 
yaddaşlarda belə də qalacaqdır”. 
M.Meybullayevin qızı, dosent 
Sərvinaz Xanlarzadə:
Mənim üçün atam haqqında da-
nışmaq çətin olsa da, bəzi məlu-

matları qeyd etmək istərdim. O, öz 
elmi və əmək fəaliyyəti, prinsipi-
allığı və ədalətli mövqeyi ilə dərin 
hörmət və nüfuz sahibi olmuşdur. 
Bu gün bu tədbirdə atam həmkar-
ları və iqtisadçı alimlər tərəfindən 
elmdə sözü, həyatda mövqeyi olan 
və humanist bir şəxsiyyət kimi eh-
tiramla yad edildi.
Bir məqamı da qeyd etmək istə-
yirəm ki, o, Ramazan ayına böyük 
önəm verərdi, onu xüsusi keçirər-
di. Bilmirəm təsadüfdənmi, zəru-
rətdənmi, onun 70 illik yubileyinə 
həsr olunmuş tədbir də məhz bu 
müqəddəs ayda keçirilir. 
Bu tədbirin keçirilməsinə görə 
mən universitetimizin rektoru, 
hör  mətli professor Ədalət müəlli-
mə öz dərin minnətdarlığımı bil-
dir mək istərdim ki, atamın xatirə-
sinə diqqət yetirmisiniz. 
Həmçinin, Ziyad müəllimə, Vasim 
müəllimə və digər məruzəçilərə 
və çıxış edənlərə öz adımdan və 
ailəmiz adından təşəkkürümü bil-
dirirəm ki, atamı xoş xatirələrlə 
yad etdiniz. Çox sağ olun!
Prof. Ədalət Muradov:
Məmmədhəsən müəllimin bir 
keyfiyyəti də ondan ibarət idi ki, o, 
kökünə bağlı olan bir insan idi. Bu 
şəxs Azərbaycan millətini sevən 
ziyalılardandı. Məmmədhəsən 
müəllim həm də dininə bağlı olan 
bir insan olub, Hacı idi. Burada 
mənim ünvanıma təşəkkürlər səs-
ləndi, amma mən tam səmimi ola-
raq bildirirəm ki, bu, rektor olaraq 
mənim borcumdur və bu işi təşkil 
etdiyim üçün qürur duyuram. İq-
tisad Universiteti öz dəyərlərinə 
sahib çıxmalıdır. Bizim dəyərləri-
miz bizim ziyalılarımızdır. Bizdə 
olan dəyərlər digər təşkilatlarda 
yoxdur və yaxud bizimlə müqa-
yisədə çox azdır. 
Bizə dəyər qatan məhz Məmmə-
dhəsən müəllim kimi ziyalıları-
mızdır. Məmmədhəsən müəllim 
“İslam iqtisadiyyatı”nı tədqiq 
edən bir nömrəli tədqiqatçıdır. 
Mən təklif edirəm ki, İqtisad 
Universitetində yaratdığımız 
İslam İqtisadiyyatı Tədqiqat 
Mərkəzinin adı “Məmmədhəsən 
Meybullayev İslam İqtisadiyyatı 
Tədqiqat Mərkəzi” olsun və bu 
Tədqiqat Mərkəzinə də rəhbərlik 
etmək səlahiyyəti Sərvinaz Xan-
larzadəyə tapşırılsın. Düşünürəm 
ki, islam iqtisadiyyatı Azərbay-
canda kifayət qədər tədqiq olun-
mamış və ya az tədqiq olunmuş 
önəmli və vacib sahələrdən bi-
ridir. Biz universitet olaraq bu 
sahədə önə çıxmaq potensialına 
malikik. 
Allah Məmmədhəsən müəllimə 
rəhmət eləsin, qəbri nurla dolsun. 
Allah övladlarına, doğmalarına 
uzun ömür qismət etsin. Bizim 
üçün böyük qürur və fəxrdir ki, 
Məmmədhəsən müəllimin övladı 
bizimlə əməkdaşlığı davam etdi-
rir. Əminəm ki, bu əməkdaşlığımız 
uzun illər davam edəcəkdir. Hər 
birinizə fəal iştirak etdiyiniz üçün 
təşəkkür edirəm. 

Sizi dünya müsəlmanlarının 
RAMAZAN bayramı münasibətilə

 səmimi qəlbdən təbrik edir

"Azəraqrartikinti" ASC

Sizi Mübarək Ramazan
 bayramı münasibətilə 
ürəkdən təbrik edir. 
Xalqımıza bolluq və 
bərəkət arzulayır!

UNEC-in professor-müəllim heyəti 
Gürcüstandakı Azərbaycan mək-
təblərinə səfər ediblər.
Azərbaycan Respublikasının Di-
asporla İş üzrə Dövlət Komitəsinin 
dəstəyi ilə reallaşan səfərin məqsədi 
Gürcüstanda yaşayan azərbaycanlı-
ların ana dilində ali təhsil almasına 
dəstək vermək, həmvətənlərimizi 
ali təhsilə yönəltmək və abituriyent-
ləri UNEC barədə məlumatlandır-
maqdır.
“Müəssisənin iqtisadiyyatı” kafed-
rasının müdiri, dosent Əli Hacı-
yevin rəhbərlik etdiyi nümayəndə 
heyəti Gürcüstan Respublikasının 
Bolnisi və Dmanisi rayonlarının orta 
məktəblərinin yuxarı sinif şagirdlə-
ri ilə görüşüblər. Görüşdə məktəb-
lilərə regionun ən böyük iqtisad-
yönümlü universiteti olan UNEC 
barədə ətraflı məlumat verilib. Bil-
dirilib ki, Azərbaycanın 4 dildə təh-
sil verən yeganə ali təhsil ocağı olan 
UNEC-ə xarici ölkə vətəndaşlarının 
qəbulu tamamilə elektronlaşdırılıb. 
Abituriyentlər tələb olunan sənəd-
ləri elektron qaydada təqdim edir 
və müvafiq tələblərə cavab verdik-
ləri halda, UNEC-də təhsil almaq 
hüququ qazanırlar.

UNEC-ə qəbul prosesinin sadələşdi-
rilməsi məktəblilərin diqqətini cəlb 
edib. Onlar UNEC-də tədris olunan 
ixtisaslarla maraqlanıblar. Dünya-
nın nüfuzlu universitetləri ilə həyata 
keçirilən ikili diplom və mübadilə 
proqramları şagirdlərin marağına 
səbəb olub. Məktəblilər dörd ildə iki 
ixtisasa yiyələnmək imkanı tanıyan 
UDİD proqramını isə tələbələr üçün 
əvəzsiz fürsət adlandırıblar.
Səfər çərçivəsində həmvətənləri-
mizə UNEC-in magistr proqramları 
barədə də ətraflı məlumat verilib. 
Bildirilib ki, UNEC-in müasir tələb-
lərə cavab verən Beynəlxalq Magist-
ratura və Doktorantura Mərkəzində 
11 ixtisas, 39 ixtisaslaşma üzrə 4 dil-
də tədris həyata keçirilir. Mərkəzin 
tələbələri UNEC-in diplomu ilə ya-
naşı, Avropanın və Türkiyənin nü-
fuzlu universitetlərinin diplomları-
nı əldə edə bilirlər.
Görüşlərdə UNEC-in tanıtım vi-
deoçarxı nümayiş olunub, suallar 
cavablandırılıb. Görüşdə iştirak 
edənlər Cənubi Qafqazın ən böyük 
iqtisadyönümlü universitetində 
təhsil imkanları ilə tanışlıqdan son-
ra UNEC-in tələbəsi olmaq istədik-
lərini bildiriblər.

Artıq bir aydan çoxdur ki, Azər-
baycan Respublikası Prezidenti 
yanında Qeyri-Hökumət Təş-
kilatlarına Dövlət Dəstəyi Şu-
rasının 2018-ci ilin 1-ci qrant 
müsabiqəsinin qalibi olmuş 
“Məktəblilərin İKT yönümlü 
peşələrə istiqamətlənməsi üçün 
tədbirlərin keçirilməsi” adlı la-
yihə "Peşəyönümlü təhsilin in-
kişafına yardım" İctimai Birliyi 
tərəfindən icra edilməyə başla-
nılmışdır.  
Peşəyönümü işi gənc nəslin tə-

lim-tərbiyə sistemində mühüm 
yer tutan problemlərdəndir. Bu 
problem daima təhsil sitemi-
nin diqqət mərkəzində olmuş-
dur. Lakin son zamanlar bu işə 
diqqət azalmışdır. Əvvəllər (20 
il öncə) məktəblərdə peşə seçi-
mi adlı fənn tədris edilirdi. Bü-
tün bu amillər problemin aktu-
allığını göstərir. 
Gənclərlə peşəyönümü isti qa-
mətində işlərin təşkili düzgün 
peşə seçimi, onların potensial 
və qabiliyyətlərinə uyğun pe-

şələrin seçilməsi, ölkə iqtisa-
diyyatının tələblərinə uyğun 
olaraq aktual peşələrin seçilmə-
si üçün çox vacibdir. Bu məsələ 
ölkənin təhsil, iqtisadi, məşğul-
luq, demoqrafik və  gənclər si-
yasətinin mühüm istiqamətlə-
rindən biridir. Bu məsələ, eyni 
zamanda gələcəkdə ölkənin 
məşğulluq probleminin həllin-
də, gənclərlə əlavə təhsilin təş-
kilində də əhəmiyyət kəsb edir. 
Məlum olduğu kimi, İKT sekto-
ru Azərbaycanda prioritet sahə 
olub, qeyri-neft sektorunun in-
kişafında mühüm rola malik-
dir.  Lakin İKT sektoru digər 
texniki sahələr kimi  insan ka-
pitalının inkişafından  çox ası-
lıdır. 
Bu sahədə Azərbaycanda peşə-
kar kadrlara ehtiyac var, gələ-
cəkdə belə kadrlara daha da 
böyük ehtiyac olacaqdır. Bu 
səbəbdən İT sahəsinə gəncləri 
yönəltmək məqsədəuyğundur.
Layihənin ilkin mərhələsində 
məqsəd  ölkənin əmək bazarın-
da İT sahəsi üzrə hal-hazırda 
tələb olunan peşələrin siyahısı-
nı müəyyən etməkdir.

Artıq bir aydan çoxdur ki, Azər-
baycan Respublikasının Prezi-
denti yanında Qeyri-Hökumət 
Təşkilatlarına Dövlət Dəstəyi 
Şurasının 2018-ci ilin 1-ci qrant 
müsabiqəsinin qalibi olmuş “Bi-
omüxtəliflik haqqında kitabın 
nəşri” adlı layihə üzrə intensiv 
işlər aparılmaqdadır. "Gənclik 
və Maarifçilik" İctimai Birliyinin 
bu layihəsi canlı təbiətlə bağlı 

gənclərin maarifləndirilməsinə, 
bizi əhatə edən aləm haqqında 
bilgilərinin zənginləşdirilmə-
sinə ünvanlanmış “Biomüxtə-
liflik haqqında populyar dildə” 
adlı kitabın hazırlanması, çapı 
və elektron formada nəşrinə və 
ümumən bioloji müxtəlifliyin, 
xüsusən də yerli bitki və hey-
van resurslarının təbliğinə həsr 
edilmişdir.  

Layihənin ilkin mərhələsində 
Azərbaycanda və dünyada nəşr 
edilmiş müvafiq kitab, broşüra 
və məqalələr toplanılmış, mü-
vafiq qeydlər aparılmışdır. Ki-
tabın strukturu və mündəricatı 
hazırlanmışdır. Hazırda müva-
fiq sahə alimləri ilə müzakirələr 
aparılmaqla mündəricat təkmil-
ləşdirilir. Yaxın zamanda kitabın 
yazılmasına başlanılacaqdır.

(Azərbaycan manatı ilə
Qeydlər 31.12.2017 31.12.2016

AKTİVLƏR
UZUNMÜDDƏTLİ AKTİVLƏR:
Torpaq, tikili və avadanlıq 8 2 070 340 2 225 935
Uzunmüddətli debitor borcları 9 1 548 663 1 548 663
Sair uzunmüddətli maliyyə aktivləri 10 0 0
CƏMİ UZUNMÜDDƏTLİ 
AKTİVLƏR:

3 619 003 3 774 598

QISAMÜDDƏTLİ AKTİVLƏR:
Ehtiyatlar 0 0
Qısamüddətli debitor borcları 11 1 145 474 930 140
Pul vəsaitləri və onların ekvivalentləri 12 155 135
Sair qısamüddətli aktivlər 0 0
CƏMİ QISAMÜDDƏTLİ 
AKTİVLƏR:

1 145 629 930 275

CƏMİ AKTİVLƏR 4 764 632 4 704 873
KAPİTAL VƏ ÖHDƏLİKLƏR
KAPİTAL:
Ödənilmiş nominal (nizamnamə) 
kapitalı

13 20 578 128 20 578 128

Bölüşdürülməmiş mənfəət 
(ödənilməmiş zərər)

(17 253 397) (17 314 100)

CƏMİ KAPİTAL: 3 324 731 3 264 028

UZUNMÜDDƏTLİ 
ÖHDƏLİKLƏR:
Uzunmüddətli kreditor borcları 14 1 365 508 1 365 508
CƏMİ UZUNMÜDDƏTLİ 
ÖHDƏLİKLƏR:

1 365 508 1 365 508

QISAMÜDDƏTLİ ÖHDƏLİKLƏR:

Qısamüddətli kreditor borcları 15 74 393 75 337
CƏMİ QISAMÜDDƏTLİ 
ÖHDƏLİKLƏR:

74 393 75 337

CƏMİ ÖHDƏLİKƏR: 1 439 901 1 440 845
CƏMİ KAPİTAL VƏ 
ÖHDƏLİKLƏR

4 764 632 4 704 873

Ödənilmiş 
nizamnamə 

kapitalı

Bölüşdürülməmiş 
mənfəət (ödənilməmiş 

zərər)

Cəmi kapital

31 dekabr 2016-ci il
tarixinə qalıq

20 578 128 7 (17 314 072) ) 3 264 028

Hesabat dövründə xalis 
mənfəət (zərər)

                      0 60 676 60 676

Mülkiyyətçilər arasında
kapitalın bölüşdürülməsi 
(dividendlər)

                  0                    0 0

31 dekabr 2017-cı il
tarixinə qalıq

20 578 128 7 (17 253 397) ) 3 324 731

2017-cı il üzrə kapitalda 
ümumi dəyişikliklər

0 60 676 60 676

Qeydlər 31.12.2017 31.12.2016
Müştərilərdən daxil olan pul vəsaitləri 178 914 157 333

Təchizatçılara və işçilərə ödənilən pul vəsaitləri (178 894) (157 884)

Əməliyyatlardan əldə olunan pul vəsaitləri 20 (551)
Ödənilmiş mənfəət vergisi 0 0
Əməliyyat fəaliyyətindən xalis 
pul vəsaitlərinin hərəkəti

20 (551)

Əsas vəsaitlərin satışı
Əsas vəsaitlərin alışı 0 0
Alınmış faizlər şəklində pul vəsaitlərinin 
daxilolmaları

0 0

Digər tərəflərə verilmiş qısamüddətli və 
uzunmüddətli borclar üzrə pul vəsaitlərinin 
xaricolmaları

0 0

Digər tərəflərə verilmiş qısamüddətli və 
uzunmüddətli borclar üzrə pul vəsaitlərinin 
daxilolmaları

0 0

İnvestisiya fəaliyyətindən 
yaranan pul vəsaitlərinin hərəkəti

0 0

Borc şəklində alınmış pul vəsaitlərinin 
daxilolmaları

0 0

Borc şəklində alınmış pul vəsaitlərinin 
xaricolmaları

0 0

Maliyyələşdirmə üzrə fəaliyyətdən 
yaranan pul vəsaitlərinin hərəkəti

0 0

Mübadilə məzənnələrinin dəyişməsinin təsiri 0 0
Pul vəsaitləri və onların
ekvivalentlərinin artması (azalması)

20 (551)

Pul vəsaitləri və onların ekvivalentləri, ilin 
əvvəlində

135 686

Pul vəsaitləri və onların ekvivalentləri, ilin 
sonunda

155 135

Pul vəsaitləri və onların 
ekvivalentlərinin komponentləri
Pul vəsaitləri 155 135

Bank depozitləri 0 0

Qeydlər 31.12.2017 31.12.2016
Əsas əməliyyat gəliri 0 0
Satışın maya dəyəri 0 0
Ümumi mənfəət 0 0
Sair əməliyyat gəlirləri 5 335 528 334 800
Kommersiya xərcləri 0 0
İnzibati xərclər 6 (187 715) (196 340)
Sair əməliyyat xərcləri 6 (70 330) (71 956)
Əməliyyat mənfəəti (zərəri) 77 483 66 504
Maliyyə gəliri 0 0
Maliyyə xərcləri 0 0
Vergiqoymadan əvvəl mənfəət (zərər) 77 483 66 504
Mənfəət vergisi (15 351) (13 318)
Hesabat dövrünün xalis mənfəəti (zərəri) 62 132 53 186

Ulu öndər Heydər Əliyev tərəfin-
dən təməli qoyulan dövlətçilik 
modeli və bunun əsas sütunla-
rından biri sayılan uğurlu iqti-
sadi siyasət Azərbaycanın daya-
nıqlı və davamlı inkişafını təmin 
etmişdir. Respublikamızda istər 
sovetlər dönəmində, istərsə də 
müstəqillik illərində kənd təsər-
rüfatı - aqrar bölmə xüsusi çəkiyə 
və öncül mövqeyə malik olmuş, 
real sektorda çalışanların az qala 
yarısı bu sahənin payına düş-
müşdür. Kənd təsərrüfatının bu-
günkü uğurlarından danışarkən, 
bunu təmin edən iki amil mütləq 
nəzərə alınmalıdır: birincisi, ulu 
öndər Heydər Əliyev tərəfindən 
1998-ci ildə uğurla gerçəkləşdi-
rilən torpaq islahatları, ikincisi, 
neftdən əldə olunan gəlirlərin 
digər sahələrlə bərabər, kənd 
təsərrüfatının, xüsusilə də özəl 
bölmənin inkişafına yönəldil-
məsi. Hər iki amil kənd təsərrü-
fatının bazar prinsipləri əsasında 
inkişafına, sahibkarlıq zümrəsi-
nin təşəkkül tapıb formalaşma-
sına geniş yol açdı. Ümummilli 
liderin layiqli davamçısı İlham 
Əliyev respublikaya prezident 
seçildikdən sonra 2004-cü ildən 
başlayaraq bütün fəaliyyəti boyu 
ölkənin sürətli və sıçrayışlı sosi-
al-iqtisadi inkişafını təmin edə 
bildi. Bu inkişaf və yüksəliş dal-
ğası respublikanın heç bir rayo-
nundan, yaşayış məntəqəsindən, 
kəndindən yan keçmədi, sosi-
al-iqtisadi sferanın bütün sahələ-
rinə nüfuz etdi. Neft strukturun-
dan əldə edilən gəlirlər hesabına 
qeyri-neft sektoruna, o cümlədən 
kənd təsərrüfatına irihəcmli in-
vestisiyalar yönəldilməyə başla-
dı. Regionların tarazlı  inkişafını 

təmin etmək üçün 2004-cü ildən 
bu günə kimi üç mərhələ Döv-
lət Proqramları təsdiq edilmiş, 
həmin proqramların icrası nəti-
cəsində regionların sosial-iqti-
sadi infrastrukturu köklü şəkil-
də dəyişmişdir. Bundan başqa, 
«2008-2015-ci illərdə Azərbaycan 
Respublikasında yoxsulluğun 
azaldılması və davamlı inkişaf», 
«2008-2015-ci illərdə Azərbaycan 
Respublikasında əhalinin ərzaq 
məhsulları ilə etibarlı təminatına 
dair», «Azərbaycan Respublika-
sında regionların sosial-iqtisadi 
inkişafına dair üç mərhələ Dövlət 
Proqramı» və digər proqramların 
uğurla icrası Azərbaycanı uzun-
müddətli sosial tərəqqi və sosial 
yüksəliş yoluna çıxarmışdır.
2017-ci il kənd təsərrüfatının in-
kişafında islahatlar ili kimi tarixə 
düşmüş, məhz həmin ildə ölkə baş-
çısı tərəfindən respublikanın aqrar 
bölmədə uzunmüddətli strateji hə-
dəfləri və Yol Xəritəsi müəyyən edil-
mişdir. 2017-ci ildə, həmçinin cari 
il üçün nəzərdə tutulan vəzifələr 
yüksək şəkildə yerinə yetirilmiş, 
kənd təsərrüfatının ənənəvi sahələ-
rində – pambıqçılıqda, çayçılıqda, 
tütünçülükdə, baramaçılıqda, bos-
tan və tərəvəz bitkilərinin istehsa-
lında ciddi nailiyyətlər qazanılmış, 
istixana təsərrüfatlarının sayı və 
orada istehsal olunan məhsulun 
çeşidi genişləndirilmişdir.
Kənd təsərrüfatının və aqrar böl-
mənin inkişafında meliorasiya və 
su təsərrüfatı xüsusi önəm daşıyır. 
Çünki Azərbaycanda əkin sahələ-
rinin, demək olar ki, əksəriyyəti 
suvarılan torpaqlardır. Təsərrüfat 
işlərində ən narahatçılıq doğuran 
problem su təminatı ilə bağlıdır. 
Ölkədə mövcud su mənbələri bu 

problemi tam şəkildə həll etməyə 
imkan vermir.
Lakin buna baxmayaraq, respubli-
kada bu istiqamətdə 2004-cü ildən 
başlayaraq bu günə kimi ciddi ad-
dımlar atılmış, böyük irəliləyişlər 
əldə olunmuşdur. Dövlət başçısı 
hər zaman meliorasiya və su təsər-
rüfatı sahəsinə diqqət və qayğı 
göstərmişdir ki, bunun sayəsində 
respublikamızda mövcud melio-
rasiya və irriqasiya sistemlərinin 
istismarı xeyli yaxşılaşmış, bu 
sahəyə ayrılan investisiya vəsa-
itlərinin həcmi 20 dəfə, istismar 
xərclərinin həcmi 6 dəfə artmışdır. 
Eyni zamanda, meliorasiya və su 
təchizatı qurumlarının qarşısına 
ciddi vəzifələr və təxirəsalınmaz 
tələblər qoyulmuşdur. 
Cari ilin yanvar ayının 29-da 
“Regionların 2014-2018-ci illərə 
dair sosial-iqtisadi inkişafı Döv-
lət Proqramı”nın dördüncü ilinin 
yekunlarına həsr olunmuş müşa-
virədə çıxışı zamanı Azərbaycan 
Respublikasının Prezidenti cənab 
İlham Əliyev demişdir: «Bu il ən 
azı 100 min hektar suvarılma-
yan torpaqlara su verilməlidir. 
Beləliklə, biz 2017-2018-ci illərdə 
200 mindən çox hektara suyun 
təminatını təşkil edəcəyik. Bir 
neçə önəmli kanal layihələri icra 
ediləcəkdir. Dövlət İnvestisiya 
Proqramında kifayət qədər vəsait 
nəzərdə tutulur. Dövlət İnvesti-
siya Proqramında bu məsələ ilə 
bağlı olan bütün layihələr ilin 
sonuna qədər icra olunmalıdır».
Cənab prezidentin tapşırıq və töv-
siyələrinə uyğun olaraq respubli-
kamızın bütün bölgələrində əməli 
tədbirlər görülür. Həyata keçirilən 
tədbirləri dilə gətirən ölkə başçısı 
pambıqçılığın inkişaf məsələlərinə 

dair Bərdə rayonunda keçirilən 
respublika müşavirəsində demiş-
dir ki, son illərdə meliorasiya 
sahəsində böyük layihələr icra 
edilmişdir. On minlərlə hektar 
torpaqda meliorativ tədbirlər 
görülmüşdür. O cümlədən Bər-
də rayonunda və digər rayonlar-
da bu sahəyə çox böyük vəsait 
ayrılmış və digər rayonlarda bu 
sahəyə çox böyük vəsait ayrılmış 
və digər kompleks tədbirlər gö-
rülmüşdür. Pambıqçılığın inki-
şafı ilə bağlı mərkəzləşdirilmiş 
idarəetmə sistemi yaradılmışdır.
Təkcə son bir ildə «Azərbaycan 
Meliorasiya və su Təsərrüfatı» 
ASC-nin nəzdində fəaliyyət gös tə-
rən «Azdövsutəslayihə» İns titutu 
tərəfindən hazırlanan layi hə lərin 
siyahısına baxsaq, həyata keçirilən 
tədbirlərin həcmi və miqyasının 
necə böyük olduğu diqqəti çəkir. 
Bunlar aşağıdakılardır: Yuxarı Mil 
Kanalının tikintisi, 19205 hektar 
sahəni suvarma suyu ilə təmin 
edəcək Neftçala magistral kana-
lının nasos stansiyasının tikintisi, 
Şəmkir Maşın Kanalının I növlə 
tikintisi, Şabran Aqroparkında 
infrastruktur meliorasiya tədbir-
ləri, Goranboy və Samux rayon-
ları ərazisində yaradılacaq Aqro-
parkın suvarma suyu ilə təmin 
edilməsi, Qax rayonu ərazisində 
yaradılan Aqropark ərazisinin 
suvarma suyu ilə təmin edilməsi, 
əhalisi 375 min nəfərə yaxın olan 
36 şəhər və rayonun 136 yaşayış 
məntəqəsində əkin sahələrinin və 
əkin üçün istifadə olunan həyət-
yanı sahələrin suvarma suyu ilə 
təmin edilməsi, əhalinin içməli 
suya olan tələbatının ödənilməsi 
üçün 150 subartezian quyusunun 
layihələndirilməsi və qazılması, 

Cəbrayıl rayonunun Cocuq Mər-
canlı kəndinin əkin sahələrinin 
suvarma suyu ilə  təmin edilməsi, 
Ağsu rayonunda yerləşən Cavan-
şir su anbarında tikinti-bərpa işlə-
rinin aparılması... Bundan başqa, 
hal-hazırda aşağıdakı layihələrin 
hazırlanması üzərində iş gedir: 
Şəmkir Maşın Kanalının II növ-
lə tikintisi, əhalisi 592736 nəfərə 
yaxın olan 38 şəhər və rayonun 249 
yaşayış məntəqəsində əkin sahələ-
rinin və əkin üçün istifadə olunan 
həyətyanı sahələrin suvarma suyu 
ilə təminatının yaxşılaşdırılması,  
əhalinin içməli suya olan tələbatı-
nın ödənilməsi üçün 300 subarte-
zian quyusunun layihələndirilmə-
si və qazılması, 3300 hektar torpaq 
sahəsini əhatə edəcək Xəzər-Piral-
lahı və Xızı rayonlarının zeytun və 
badam salınacaq plantasiyalarının 
suvarma suyu ilə təminatı, 5660 
hektar sahəni suvarma suyu ilə tə-
min edəcək Hacıqabul rayonu əra-
zisində suvarma-meliorasiya təd-
birlərinin görülməsi, 12000 hektar 
sahəni əhatə edəcək Şəki və Oğuz 
rayonları ərazisində yaradılacaq 
Aqroparkın suvarma suyu ilə tə-
min edilməsi, 52638 hektar sahə-
ni suvarma suyu ilə təmin edəcək 
Araz çayının yeni qolu vasitəsilə 
suvarılan sahələrin istifadəyə ve-
rilməsi, həmçinin bu tədbirlərlə 
paralel olaraq sel və daşqın təh-
lükəsi olan çayların zərərli təsir-
lərinə qarşı mühafizə tədbirləri, 
suvarma sistemlərində qəza və-
ziyyətlərinin aradan qaldırılması 
və digər tədbirlərin layihə-smeta 
sənədlərinin hazırlanması. Şübhə-
siz ki, belə irimiqyaslı meliorasiya 
və irriqasiya tədbirlərinin görül-
məsinə böyük miqdarda maliyyə 
vəsaitləri tələb olunur. Artıq 14 

ildir ki, ardıcıl olaraq istər Azər-
baycan hökuməti, istərsə də bey-
nəlxalq maliyyə qurumları, bank 
təşkilatları tərəfindən meliorasiya 
və su təchizatı sisteminin yaxşılaş-
dırılmasına, yenidən qurulmasına 
və modernləşdirilməsinə maliy-
yə vəsaitləri, güzəştli kreditlər və 
investisiyalar yönəldilir. Bunların 
hesabına ölkə miqyasında say-
sız-hesabsız meliorativ tədbirlər 
həyata keçirilmiş və bu proses 
davam edir. Yuxarıda sadalanan 
layihələr, görülən tədbirlər bütün 
işlərin hamısını tam şəkildə əks et-
dirmir. Çünki reallıqda həyata ke-
çirilən irili-xırdalı tədbirlərin sayı 
həddindən artıq çoxdur. Cənab 
prezident bundan sonra da  me-
liorasiya və suvarma təchizatının 
yaxşılaşdırılması üzrə tədbirlərin 
davam etdiriləcəyini dilə gətir-
mişdir. Çünki ölkədə başdan-başa 
istixana təsərrüfatları yaradılır. 5 
aqropark istifadəyə verilib, daha 
32 aqroparkın tikintisi davam et-
dirilir. Kənd təsərrüfatında inten-
siv bağçılıq, bostançılıq tədbirləri 
həyata keçirilir, əkin sahələrinin 
damcı və yağdırma üsulu ilə su-
varılmasının tətbiqinə başlanılıb 
və bu şəbəkənin genişləndirilməsi 
hədəf götürülüb.
Bütün bunlar həm sudan qənaət-
lə istifadə etməyə və məhsulun 
keyfiyyətinin yüksəlməsinə, həm 
də məhsul istehsalının həcminin 
və çeşidinin, ixrac imkanlarının 
artmasına təkan verəcək. Sonucda 
xırda və orta sahibkarlıq subyekt-
ləri qazanacaq, azad sahibkarlığın 
və liberal iqtisadiyyatın inkişafın-
da yeni mərhələ başlanacaqdır.

Zülfü İLYASOV,
bölgə müxbiri

Yazı Azərbaycan Respublikasının Prezidenti yanında Kütləvi İnformasiya Vasitələrinin İnkişafına Dövlət Dəstəyi Fondu 
tərəfindən maliyyələşdirilən “Azad sahibkarlığın və liberal iqtisadiyyatın təşviqi” layihəsi çərçivəsində çap olunub.

 İyunun 9-da tanınmış və sevilən 
bəstəkar, Xalq artisti Aygün 
Səmədzadənin “Yaşıl Teatr”da 
Azərbaycan Xalq Cümhuriy-
yətinin (AXC) 100 illiyinə həsr 
olunmuş “Azərbaycan” adlı 
sənət gecəsi keçirilib. Sənət ge-
cəsi bəstəkarın yazdığı gözəl 
musiqi-rəqs nömrəsi və Aygün 
Səmədzadənin özünün ifasın-
da “Biri varmış, biri yoxmuş” 
mahnısı ilə başlayıb. Bəstəkar 
həmin mahnını özünün nədən 
və birinci olaraq ifa etməsinə 
açıqlıq gətirərək bildirib ki, son 
konsertində həmin mahnı ən 
sonda ifa edilib və sevənləri 
tərəfindən çox bəyənilib: “Ona 
görə də bu dəfə konsertimə hə-
min mahnı ilə başlamaq qəra-
rı verdim”. A.Səmədzadə çox 
həyəcanlı olduğunu da bildirib: 
“Artıq neçənci dəfədir konsert 
verirəm, amma çox həyəcanlı-
yam. Çünki buranın ab-havası, 
məsuliyyəti tamam başqadır”. 
Sonra bəstəkarın AXC-nin 100 
illiyinə ithaf etdiyi “İstiqlal” 
marşı gənc və istedadlı mü-
ğənnilərin ifasında səslənib və 
gurultulu alqışlarla qarşılanıb. 
Bəstəkar “İstiqlal” marşının ta-
rixçəsinə toxunub və bildirib ki, 
o, cəmi bir günün içində ərsəyə 
gəlib: “Bilirsiniz ki, bu il AXC-
nin 100 illiyidir. Bu, çox möh-
təşəm bir hadisədir. “İstiqlal” 
marşı da məhz bir anın için-
də, bu il mayın 28-də yarandı. 
İnanıram ki, çox bəyəniləcək. 
Ümumiyyətlə, Azərbaycanla 
bağlı yazdığım 3 mahnımdan 
2-si məhz mayın 28-də yara-
nıb…”. A.Səmədzadə, eyni za-

manda, gecənin “Azərbaycan” 
adlandırılmasına aydınlıq gə-
tirib: “Mən Azərbaycanımı-
zı təkcə onun təbiətinə, təbii 
sərvətlərinə, gözəlliklərinə 
görə sevmirəm, bunlar öz ye-
rində, mən Azərbaycanı Azər-
baycan olduğu üçün sevirəm. 
Çünki Azərbaycan Vətəndir! 
Ona görə də gecəni “Azərbay-
can” adlandırdım. Bu, həm də 
AXC-nin 100 illiyinə kiçicik bir 
töhfədir”. Bəstəkar, həmçinin 
Cümhuriyyətin 100 illiyinə bir 
gün qalmış bır sıra həmkarları 
ilə birlikdə yüksək fəxri adla-
ra layiq görülməsinə münasi-
bətini bildirib: “Cümhuriyyə-
tin 100 illiyinə bir gün qalmış 
Azərbaycanın Xalq artisti fəxri 
adına layiq görüldüm… Buna 

görə hər kəsə, Azərbaycan döv-
lətinə, ölkə Prezidenti İlham 
Əliyev cənablarına və birinci 
xanım, Birinci vitse-prezident 
Mehriban Əliyevaya minnət-
darlığımı, təşəkkürlərimi bildi-
rirəm. Eyni zamanda, hörmətli 
mədəniyyət nazirimiz Əbülfəs 
Qarayevə minnətdarlıq edirəm. 
Bu, mənim üçün böyük məsu-
liyyətdir”. Daha sonra bəstəka-
rın millət vəkili Qənirə Paşaye-
vanın, Xanım İsmayılqızının, 
Kəmalə Abıyevanın və digər 
şairlərin sözlərinə yazılmış və 
bir-birindən gözəl manıları, 
həmçinin, rəqs nömrələri ifa 
edilib. Bunlar arasında “Dəniz” 
vokal kompozisiyasını, “Azər-
baycan”ı, “Məktəb illəri”ni, 
“Eşq”i, “Gecikmiş etiraf”ı, “Bu-
nun adı dəli eşq, bilirəm”i, “Ya-
ğış”ı, “Tut ağacı”nı və s. qeyd et-
mək olar. Gecənin yaddaqalan 
anlarından biri bəstəkarın yeni 
yazdığı və özünün də səhnədə 
izlədiyi “Humay” rəqsi olub. 
Bəstəkar rəqslə bağlı deyib: 
“Bu rəqsdə bilmirəm, nəsə dağ 
havası var… Atam da deyir ki, 
özün necə rəqs edirsənsə, rəqs-

lərin də ona bənzəyir (gülür)… 
Bu rəqsin tarixçəsi isə belə olub: 
mən əslində heç zaman ailəmi 
sənət məsələlərimə daxil etmə-
mişəm. Ancaq balaca Humaya 
lay-lay çalarkən məhz bu cür 
zümzümə edirdim. O, ancaq 
bunu dinləyərək, bunu xoşla-
yaraq, yuxuya gedirdi. Humay 
rəqsi də məhz həmin lay-lay, 
zümzümə əsasında yaranıb”. 
Gecənin maraqlı və unudulma-
yacaq anlarından biri də gənc 
ifaçılardan birinin bəstəkarın 
çox məhşur olan və sevilən 
sənətçi Aygün Bəylərin ifasında 
səslənən “Tut ağacı” mahnısını 
ifa etməsi ilə bağlı olub. Belə ki, 
gənc xanım müğənni “Tut ağa-
cı” nı ifa edərkən, birdən tama-

şaçılar arasında yer alan Aygün 
Bəylər yerindən mahnını ifa 
etməyə və səhnəyə doğru gəl-
məyə başlayıb. Bu isə tamaşa-
çıların riqqətinə və gur alqışla-
rına səbəb olub. Aygün Bəylər 
gənc müğənniyə yaxınlaşaraq, 
mahnını duet şəklində oxuma-
ğa davam edib və bu zaman 

Aygün Səmədzadə də onlara 
qoşularaq, “Tut ağacını” bir-
likdə ifa ediblər. Aygün Bəylər, 
öz növbəsində Aygün Səməd-
zadəyə uğurlar arzulayıb. Ge-
cənin unudulmayacaq anların-
dan biri isə Türkiyənin korifey 
sənətçilərindən olan və Azər-
baycan cəmiyyəti, musiqisevər-
ləri tərəfindən böyük maraqla 
izlənilən müğənni Müşərəff 
Akayın gecəyə qatılması və 
səhnəyə çıxması olub. O, gecə-
də iştirakından və növbəti dəfə 
Azərbaycanda olmağından 
məmnunluq duyduğunu bil-
dirib: "Bir gün avtomobilimlə 
gedirdim. Yolda "Ruhumuz qo-
vuşacaq" mahnısını dinlədim, 
avtomobilimi kənara çəkib sax-
ladım, təkrar-təkrar dinlədim, 
mahnı möhtəşəm idi, məni 
bərk tutmuşdu, xüsusilə də "qi-
yamət qopacaq" sözləri. Sonra 
həmin mahnını repertuarıma 
daxil etdim, studiyada yazdır-
dım. Artıq radioda, "Kanal D"-

də də səslənib. İnanıram ki, bu 
mahnı da mənə uğur gətirəcək. 
Ancaq mən mahnını "Əzab" ad-
landırdım. Mahnını ifa etsəm 
də, onun bəstəçisinin kim oldu-
ğunu bilmirdim. Bu məsələdə 
mənə yenə 30 illik qədim və əziz 
dostum Etibar Babayev kömək 
etdi. Ondan sonra bildim ki, bu, 
son dərəcədə möhtəşəm mah-
nının bəstəkarı Aygün xanım 
imiş...". Daha sonra ünlü sənət-
çi özünün “Əzab” adı verdiyi, 
bəstəsi Aygün Səmədzadəyə, 
sözləri Xanım İsmayılqızına aid 
olan “Ruhumuz qovuşacaq” 
mahnısını ifa edib. İfa tamaşa-
çılar, musiqsevərlər tərəfindən 
böyük alqışlarla və ayaqüstə 
qarşılanıb. A.Səmədzadə də, öz 
növbəsində xanım Akaya ge-
cədə iştirakına və gözəl ifasına 
görə minnətdarlığını bildirib və 
gələcəkdə birgə albom buraxı-
lacağının anonsunu verib. 

Kamil HƏMZƏOĞLU 



1114-20 iyun 2018-ci ill

 

Azərbaycan manatı ilə
Qeydlər 31.12.2017 31.12.2016

Əsas əməliyyat gəliri 0 0
Satışın maya dəyəri 0 0
Ümumi mənfəət 0 0
Sair əməliyyat gəlirləri 5 22 424 24 024
Kommersiya xərcləri 0 0
İnzibati xərclər 6 (25 902) (25 269)
Sair əməliyyat xərcləri 6 (14 627) (14 393)
Əməliyyat mənfəəti (zərəri) (18 105) (15 638)
Maliyyə gəliri 0 0
Maliyyə xərcləri 6 0 0
Vergiqoymadan əvvəl mənfəət 
(zərər)

(18 105) (15 638)

Mənfəət vergisi 7 0 0
Hesabat dövrünün xalis mənfəəti 
(zərəri)

(18 105) (15 638)

Qeydlər 31.12.2017 31.12.2016
Müştərilərdən daxil olan pul vəsaitləri 32 724 28 556
Təchizatçılara və işçilərə ödənilən pul vəsaitləri (32 651) (31 157)
Əməliyyatlardan əldə olunan pul vəsaitləri 73 (2 601)
Ödənilmiş mənfəət vergisi 0 0
Əməliyyat fəaliyyətindən xalis pul vəsaitlərinin 
hərəkəti

73 (26 01)

Əsas vəsaitlərin satışı 0 0
Əsas vəsaitlərin alışı 0 0
Alınmış faizlər şəklində pul vəsaitlərinin 
daxilolmaları

0 0

Digər tərəflərə verilmiş qısamüddətli və 
uzunmüddətli borclar üzrə pul vəsaitlərinin 
xaricolmaları

0 0

Digər tərəflərə verilmiş qısamüddətli və 
uzunmüddətli borclar üzrə pul vəsaitlərinin 
daxilolmaları

0 0

İnvestisiya fəaliyyətindən yaranan pul 
vəsaitlərinin hərəkəti

0 0

Borc şəklində alınmış pul vəsaitlərinin 
daxilolmaları

0 0

Borc şəklində alınmış pul vəsaitlərinin 
xaricolmaları

0 0

Maliyyələşdirmə üzrə fəaliyyətdən yaranan pul 
vəsaitlərinin hərəkəti

0 0

Mübadilə məzənnələrinin dəyişməsinin təsiri 0 0
Pul vəsaitləri və onların ekvivalentlərinin 
artması (azalması)

73 (2 601)

Pul vəsaitləri və onların ekvivalentləri, ilin 
əvvəlində

12 21 2 622

Pul vəsaitləri və onların ekvivalentləri, ilin 
sonunda

12 94 21

Pul vəsaitləri və onların ekvivalentlərinin 
komponentləri
Pul vəsaitləri 94 21
Bank depozitləri 0 0
ƏDV depozit hesabı 0 0

Azərbaycan manatı ilə
Qeydlər 31.12.2017 31.12.2016

AKTİVLƏR
UZUNMÜDDƏTLİ AKTİVLƏR
Torpaq, tikili və avadanlıq 8 65 907 71 138
Uzunmüddətli debitor borcları 9 1 444 693 1 444 693
CƏMİ UZUNMÜDDƏTLİ 
AKTİVLƏR:

1 510 600 1 515 831

QISAMÜDDƏTLİ AKTİVLƏR
Ehtiyatlar 10 0 0

Qısamüddətli debitor borcları 11 56 198 60 577
Pul vəsaitləri və onların ekvivalentləri 12 94 21
Sair qısamüddətli  aktivlər 13 0 0
CƏMİ QISAMÜDDƏTLİ AKTİVLƏR: 56 292 60 598
CƏMİ AKTİVLƏR: 1 566 892 1 576 429
KAPİTAL VƏ ÖHDƏLİKLƏR
KAPİTAL

Ödənilmiş nominal (nizamnamə) kapitalı 14 833 254 833 254

Bölüşdürülməmiş mənfəət (ödənilməmiş 
zərər)

(1 731 937) (1 713 831)

CƏMİ KAPİTAL: (898 683) (880 577)

UZUNMÜDDƏTLİ ÖHDƏLİKLƏR

Uzunmüddətli kreditor borcları 15 2 440 544 2 440 544

CƏMİ UZUNMÜDDƏTLİ 
ÖHDƏLİKLƏR:

2 440 544 2 440 544

QISAMÜDDƏTLİ ÖHDƏLİKLƏR

Qısamüddətli kreditor borcları 16 25 031 16 462

CƏMİ QISAMÜDDƏTLİ 
ÖHDƏLİKLƏR:

25 031 16 462

CƏMİ ÖHDƏLİKLƏR 2 465 575 2 457 006
CƏMİ KAPİTAL VƏ ÖHDƏLİKLƏR 1 566 892 1 576 429
. 

Ödənilmiş 
nizamnamə 

kapitalı

Bölüşdürülməmiş 
mənfəət 

(ödənilməmiş 
zərər)

Cəmi 
kapital

31 dekabr 2016-cı il
tarixinə qalıq

833 254 (1713 831)) ((880 577)  

Hesabat dövründə 
xalis mənfəət (zərər)

0 (18 106) (18 106)        

Mülkiyyətçilər arasında kapitalın
bölüşdürülməsi (dividendlər)

                  

31 dekabr 2017-cı il 
tarixinə qalıq

833 2547 (1 731 937)    ) (898 683)  

2017-cı il üzrə kapitalda
ümumi dəyişikliklər

0 (18 106) (18 106)

 

CƏFƏROV (Cəfərzadə) Məm-
məd Yusif Hacıbaba (14.3.1885, 
Bakı- 15.5.1938, Bakı, Şağan k.) 
- Azərbaycan Xalq Cümhuriy-
yətinin banilərindən biri; Cüm-
huriyyət Parlamentinin sədr 
müavini (2.2.1920 - 27.4.1920). 
Bakı Kişi Gimnaziyasını (1907) 
və Moskva Dövlət Universite-
tinin hüquq fakültəsini (1912) 
fərqlənmə diplomu ilə bitirmiş-
dir. Təhsil illərində Moskvada 
oxuyan azərbaycanlı tələbələ-
rin yaratdığı “Azərbaycan et-
noqrafik konsert gecələri”nin 
və “Azərbaycan həmyerlilər 
təşkilatı”nın üzvü, sonralar isə 
rəhbərlərindən biri olmuşdur. 
Ali təhsilini başa vurduqdan 
sonra Bakıya qayıdaraq, məh-
kəmədə andlı hakim köməkçisi 
vəzifəsində çalışmışdır. Hüquq-
şünas kimi şəhər əhalisinin hör-
mətini qazanan 27 yaşlı Məm-
məd Yusif 1912-ci ildə Bakı, 
Yelizavetpol (Gəncə) və İrəvan 
quberniyalarının müsəlman 
əhalisi tərəfindən 4-cü Dövlət 
Dumasına deputat seçilmişdir. 
O, 4-cü Dövlət Dumasında Cə-
nubi Qafqazdan yeganə müsəl-
man deputat idi. M.Cəfərov 
1912-17-ci illərdə Sankt-Peter-
burqda fəaliyyət göstərən 4-cü 
Dövlət Dumasının 5-ci bölmə-
sinin, Müsəlman fraksiyasının, 
büdcə, köçürmə, sorğu, məh-
kəmə islahatı, hərbi və dəniz iş-
ləri üzrə komissiyalarının üzvü 
seçilmişdi. O, dumada Rusiya 

baş nazirinin hesabatı, göm-
rük departamentinin xərcləmə 
dərəcəsi, köçürmə idarəsi üzrə 
xərclərin smetasına dair büdcə 
komissiyasının hesabatı, 1913-
cü ildə Cənubi Qafqazın bəzi 
yerlərində məhsulsuz qalmış 
əhaliyə kömək tədbirləri, mü-
haribə və s. məsələlərin müza-
kirəsi zamanı çıxışlar etmiş, çar 
hökumətinin müstəmləkəçilik 
siyasətini, Cənubi Qafqaz əha-
lisinə, xüsusən müsəlmanların 
maariflənməsinə laqeyd mü-
nasibət göstərildiyini, hüquq-
larının məhdudlaşdırıldığını, 
milli məktəblərin bağlandığını 
tənqid etmiş və kazarmaya çev-
rilmiş məscidlərin qaytarılması-
nı Müsəlman fraksiyası adından 
tələb etmişdir. Çarizmin köçür-
mə siyasətinə öz mənfi münasi-
bətini bildirən M.Cəfərov bunun 
"yerli ünsürü sıxışdırmaq yolu 
ilə ucqarlarda rus ünsürünü güc-
ləndirmək" məqsədi daşıdığını 
göstərirdi. Köçürmə nəticəsində 
ən yaxşı torpaqların yerli əhali-
dən alınıb gəlmə əhaliyə veril-
məsini, yerli əhalinin yaşamaq 
imkanlarının əlindən alınmasını 
M.Cəfərov “dövlət işi” yox, yerli 
əhaliyə qarşı yönəldilmiş “döv-
lət bəlası” hesab edirdi. 
M.Cəfərov Sankt-Peterburqda 
olduğu dövrdə Lənkəran ba-
lıqçıları, Şamaxı müəllimləri, 
müsəlman ruhaniləri ona bir 
deputat kimi müraciət etmiş-
lər. O, əhalinin irəli sürdüyü 

məsələləri həll etmək üçün bir 
sıra dövlət idarələri və nazir-
liklərlə əlaqə saxlamış, onların 
həllinə çalışmışdır. Fevral inqi-
labını (1917) rəğbətlə qarşıla-
yan M.Cəfərov 1917-ci il mar-
tın 9-da Müvəqqəti hökumətin 
göstərişi ilə 4-cü Dövlət Du-
masının üzvlərindən yaradılan 
Xüsusi Zaqafqaziya Komitəsi-
nin tərkibinə daxil idi. Həmin 
komitədə ona sənaye və ticarət 
işlərinə rəhbərlik tapşırılmışdı. 
Bu komitə Müvəqqəti hökumət 
tərəfindən 1917-ci il martın 
6-da bütün xalqa elan olunmuş 
prinsiplər əsasında Zaqafqazi-
ya diyarında möhkəm qayda 
yaratmalı və diyarda hakimiy-
yət orqanını təşkil etməli idi. 
M.Cəfərov Fevral inqilabı nəti-
cəsində əldə olunmuş azadlığı 
müdafıə etmək, qoruyub saxla-
maq üçün bütün səyləri birləş-
dirməyə çağırırdı: “Bu azadlığı 
əlinizdən verməyin, onu əliniz-
də möhkəm saxlayın, iç işləri 
barədə isə sonra danışarıq”. 
Çarizmin devrilməsi ərəfəsində 
fəaliyyət göstərmiş 4-cü Duma 
tribunasından istifadə edən M.
Cəfərov öz səsini müxalifətin 
səsinə qoşaraq, "mərkəzləşdi-
rilmiş bürokratik mexanizmin 
Rusiyanın özgə xalqlarının 
milli hisslərini" təhqir etdiyi-
ni tam açıqlığı ilə bildirmişdi. 
M.Cəfərov 1917-ci il aprelin 15-
20-də Qafqaz müsəlmanlarının 
Bakıda keçirilən qurultayında 

çıxış etmiş, müsəlmanları bir-
liyə çağırmışdır. Həmin il no-
yabrın 15-də Tiflisdə yaradılan 
Zaqafqaziya Komissarlığında 
M.Cəfərov ticarət və sənaye 
komissarı vəzifəsini tutmuş-
du. M.Cəfərov 1918-ci il fev-
ralın 23-dən Tiflisdə işə baş-
layan Zaqafqaziya seyminin 
Müsəlman fraksiyasının üzvü, 
bu fraksiyanın ümumi rəyasət 
heyətinin sədr müavini idi. 
O, seymin və Müsəlman frak-
siyasının iclaslarında dəfələrlə 
çıxış edərək, Cənubi Qafqaz 
xalqlarını dostluğa, ədavəti 
aradan qaldırmağa, əldə edil-
miş azadlığı qorumağa çağır-
mış,Türkiyə dövləti ilə danı-
şıqlara başlamağı və sülh sazişi 
bağlamağı təklif etmişdir. 
1918-ci il maym 27-də Müsəl-
man fraksiyasının fövqəladə 
iclasında Məhəmməd Əmin 
Rəsulzadənin sədrliyi ilə yara-
dılan Müvəqqəti Milli Şuranın 
İcraiyyə Komitəsinin tərkibin-
də M.Cəfərov da seçilmişdir. 
M.Cəfərov Azərbaycan Milli 
Şurasının 1918-ci il mayın 28-
də keçirilən iclasında qəbul et-
diyi İstiqlal bəyannaməsini im-
zalayanlardan biri olmuşdur. 
Həmin iclasda Fətəli xan Xoys-
kinin təşkil etdiyi ilk Azərbay-
can hökumətinin tərkibində M.
Cəfərov ticarət və sənaye naziri 
vəzifəsini tutmuşdur. Həmin il 
iyunun 17-də bu hökumət iste-
fa verdikdən sonra M.Cəfərov 
Azərbaycan Xalq Cümhuriy-
yətinin Gürcüstan Respublika-
sında diplomatik nümayəndə-

si olmuşdur (1918-ci il iyunun 
axırlarından 1919-cu il martın 
ortalarına kimi). O, bu vəzifə-
də Azərbaycan və Gürcüstan 
hökumətləri arasında dostluq 
əlaqələrinin yaradılmasında, 
keçmiş Zaqafqaziya Demokra-
tik Federativ Respublikasının 
əmlakının bölüşdürülməsində, 
Gürcüstan və Dağlılar respub-
likaları nümayəndələrinin Tif-
lisdə keçirilmiş konfransında 
yaxından iştirak etmiş və Azər-
baycanla Gürcüstan arasında 
əlavə müvəqqəti kağız buraxıl-
ması haqqında müqaviləni im-
zalamışdır. 1919-cu il martın 
14-də Nəsib bəy Yusifbəylinin 
təşkil etdiyi 4-cü hökumətdə 
M.Cəfərov xarici işlər naziri 
vəzifəsini tutmuş, bu vəzifə-
də 1919-cu il dekabrın 22-nə 
qədər çalışmışdır. M.Cəfərov 
bir diplomat kimi Azərbaycan 
Respublikasının mənafeyini 

müdafiə etmişdir. Bu, onun 
imzaladığı Gürcüstan və Azər-
baycan respublikaları arasında 
hərbi-müdafiə sahəsində əmək-
daşlıq haqqında müqavilədə, 
Ermənistan, Gürcüstan və Azər-
baycan respublikaları arasında 
sazişdə, azərbaycanlılara qarşı 
soyqırımı və ayrı-seçkilik siyasə-
ti əleyhinə Ermənistan xarici iş-
lər nazirliyinə, müsəlman əha-
lisinin mənafeyinin, əmlakının 
müdafiə edilməsi, Azərbayca-
nın ərazi bütövlüyünün qorun-
ması barədə Böyük Britaniyanın 
Cənubi Qafqazdakı və Bakıdakı 
qoşunlarının komandanlıqla-
rına göndərdiyi notalarda və s. 
aydın əksini tapmışdır. 
M.Cəfərovun sərəncamı ilə Çar 
Rusiyasının Cənubi Qafqazda 
siyasətinə dair sənədlər toplu-
sunu hazırlamaq üçün xüsusi 
komissiya yaradılmışdır (bax, 
Dokumentı po russkoy politike 
v Zakavkazye). 
1920-ci il fevralın 2-də Məhəm-
məd Əmin Rəsulzadənin təklifı 
ilə Azərbaycan Parlamenti səd-
rinin birinci müavini seçilmiş 
və Cümhuriyyətin süqutuna-
dək bu vəzifədə çalışmışdır. M.
Cəfərov 1920-ci il aprelin 27-də 
Parlamentin son iclasında gər-
gin müzakirələrdən sonra haki-
miyyətin Azərbaycan Müvəqqə-
ti İnqilab Komitəsinə verilməsi 
haqqında qərarı imzalamışdır. 
Cümhuriyyətin süqutundan 
sonra Azərbaycanın pambıq-
çılıq və şərabçılıq trestlərində 
hüquq məsləhətçisi vəzifəsində 
çalışmışdır. 

ALLAH RƏHMƏT ELƏSİN!

«İqtisadiyyat» qəzeti və Azərbaycan İqtisadçılar İttifaqının 
kollektivi əməkdaşımız Vaqif Musayevə anası

GÖZƏL XANIMIN
vəfatından kədərləndiyini bildirir və dərin hüznlə başsağlığı verir.

Allah bütün insanlara neçə belə dinc, 
bərəkətli bayramlar nəsib etsin. 
Ramazan bayramınız mübarək!

Dualarınızın Rəbbin uca 
qatına çatdırılmasına 

vəsilə olan 
Ramazan Bayramınız 

mübarək olsun!

Qalib 1 milyon ABŞ dolları qazan-
maq şansı əldə etdi.
“Azercell Telekom” MMC-nin 
Barama İnnovasiya və Sahibkar-
lıq Mərkəzinin təşkilatçılığı və 
PAŞA Bankın, Patent və Əmtəə 
Nişanları Mərkəzinin, İsveçrənin 
Azərbaycandakı səfirliyinin, eləcə 
də ADA universitetinin dəstəyi ilə 
ölkəmizdə 6-cı dəfə təşkil olunan 
Seedstars World müsabiqəsinin 
qalibi bəlli olub. İyunun 8-də 
ADA Universitetində baş tutan fi-
nal mərhələsində münsiflər heyəti 
tərəfindən seçilən 10 yerli startap 
öz layihələrini təqdim edərək, 
Azərbaycanın ən yaxşı startapı 
adı uğrunda mübarizə aparıblar. 
Qaydalara əsasən, müsabiqəyə 2 
ildən daha az müddətdə fəaliyyət 
göstərən, real məhsulu, həmçi-
nin regional və qlobal böyümə 
potensialı olan startaplar qoşula 
bilərdilər. 
Beləliklə, münsiflərin səs verməsi 
ilə Elçin Əsgərovun "Onbranch" 
layihəsi  innovativ dayanıqlı həl-
linə görə Azərbaycanın ən yaxşı 
startapı adına layiq görülüb. "Tap-
2Doc" layihəsi ilə Ceyhun Cəfərov 
2-ci yerin qalibi, “Owbike” la-
yihəsi ilə isə Həsənağa Azad 3-cü 
yerin qalibi olublar.
Mükafatın bir hissəsi olaraq, 
"Onbranch" layihəsi 2019-cu ilin 
aprelində İsveçrədə keçiriləcək 
beynəlxalq Seedstars Sammitində 
iştirak edəcək. Bir həftə davam 
edəcək təlim proqramı zamanı 

startapımızın dünyanın inkişaf et-
məkdə olan 65-dən çox ölkəsinin 
qaliblərilə, həmçinin investor və 
mentorlarla görüşmək imkanı ola-
caq. Sammitin son günündə yerli 
qaliblər 1000 nəfərlik auditoriya 
qarşısında layihələrini təqdim 
edəcəklər və 1 milyon ABŞ dolları 
həcmində investisiya uğrunda 
yarışacaqlar. 
Tədbirin media dəstəyi  technote.
az portalı və Barama Media tərə-
findən təmin edilib. Mi Mobile 
distributor şirkəti tərəfindən qa-
liblərə hədiyyələr təqdim olunub.
İnkişaf etməkdə olan və sürətlə 
böyüyən bazarlara dünya tu-
runu davam etdirən Seedstars 
World-ün növbəti dayanacağı 
Qazaxıstanın Astana şəhəridir. Se-
edstars regional məsələlərin həlli-
ni hədəfləyən və onların regional 
bizneslərinə və inkişafına dəstək 
vermək məqsədilə qlobal bazar 
üçün gəlirli və davamlı məhsullar 

hazırlayan bacarıqlı startaplar 
axtarışındadır. Seedstars World 
inkişaf etməkdə olan bazarlarda 
keçirilən dünyanın ən böyük star-
tap yarışmasıdır. 
Tədbirin keçirilməsində See-
dstars-ın məqsədi inkişaf edən 
ölkələrdə mövcud olan, xüsu-
silə BMT-nin Davamlı İnkişaf 
Məqsədlərinə uyğun həllər 
istiqamətində fəaliyyət göstərən 
sahibkarları üzə çıxarmaqdır. 
Məlumat üçün bildirək ki, infor-
masiya texnologiyaları sahəsin-
də fəaliyyət göstərən layihələri 
və yaranmaqda olan şirkətləri 
- startapları dəstəkləyərək, onla-
rın müstəqil şirkət kimi inkişaf 
etməsinə kömək edən Barama 
İnnovasiya və Sahibkarlıq Mərkə-
zi İsveçrənin “Seedstars” şirkəti 
ilə yaxından tərəfdaşlıq edir və 
“Seedstars Baku” müsabiqəsinin 
yerli təşkilatçısıdır. 

Azərbaycanın İlk Mobil Operato-
ru və Aparıcı Mobil İnternet Pro-
vayderi olan Bakcell şirkəti Bö-
yük Britaniyanın Azərbaycandakı 
Səfirliyinin ənənəvi olaraq hər il 
keçirdiyi iki böyük tədbirə dəstək 
göstərdi. 
Belə ki, Böyük Britaniyanın Azər-
baycandakı səfirliyi ilə uzunmüd-
dətli əməkdaşlığı çərçivəsində 
Bakcell şirkəti “Xəzər Neft və Qaz” 
sərgi və konfransının 25-ci ildönü-
mü münasibətilə Böyük Britaniya 
Səfirliyi və ABŞ Səfirliyinin birgə 
təşkil etdiyi təntənəli qəbul məra-
siminin sponsorlarından biri olub. 
İyun ayının 7-də isə şirkət Böyük 
Britaniya və Şimali İrlandiyanın 
Kraliçası Ülyahəzrət II Elizabetin 
doğum günü münasibətilə təşkil 
edilmiş təntənəli qəbulun keçiril-
məsinə dəstək göstərib. Ziyafətdə 
Azərbaycanın və Böyük Britani-
yanın dövlət məmurları, yerli və 
beynəlxalq şirkət və təşkilatların 

nümayəndələri iştirak edib.
Qeyd edək ki, Bakcell şirkəti uzun 
illərdir ki Böyük Britaniyanın 
Azərbaycandakı səfirliyi ilə əmək-
daşlıq edir və bu əməkdaşlıq sayə-
sində səfirliyin təşkil etdiyi bir 
sıra tədbirlərə sponsorluq etməklə 
yanaşı, “BritishCouncil” ilə birgə 
müxtəlif Korporativ Sosial Məsu-
liyyət layihələrini uğurla həyata 
keçirib. Artıq 20 ildən çoxdur ki 
Azərbaycanda fəaliyyət göstərən 

Bakcell şirkəti hazırda müxtəlif 
sahələri təmsil edən 1800-dən ar-
tıq korporativ müştəriyə xidmət 
edir. Bakcell neft sənayesi daxil ol-
maqla ölkə iqtisadiyyatının bir çox 
sektoru üzrə ən böyük korporativ 
telekommunikasiya xidmətlərinin 
təminatçısıdır. Şirkət Azərbay-
canda fəaliyyət göstərən neft-qaz 
şirkətlərini ən yüksək keyfiyyətli 
telekommunikasiya həlləri ilə tə-
min edir. 

2018-ci il iyunun 8-də Azərbaycan 
Respublikası ticarət, ictimai iaşə, 
kooperasiya sağlamlıq ocaqları, 
turizm, idman, otelçilik, balıqçılıq 
və digər xidmət sahələri işçiləri 
Həmkarlar İttifaqları Federasiyası 
(Xidmət-İş) 2017-ci ildə sahə üzrə 
əməkdə, təhsildə və ictimai fəa-
liyyətdə xüsusi nailiyyətlər əldə 
etmiş gənclər arasında keçirdiyi 
“İlin Peşəkar Gənci” müsabiqəsi-
nin qaliblərinin mükafatlandırıl-
ması mərasimi keçirib. 
Tədbirdə “AtaHolding” MMC-
nin Mühasibatlıq şöbəsinin rəisi, 
holdinqdə HİK-in sədri Gülnar 
Əliyeva “İlin Peşəkar Gənci” mü-
sabiqəsinin qalibi elan olunub. 

Diplom Xidmət-İş Həmkarlar İt-
tifaqı Federasiyasının sədri İlyas 
Əliyev tərəfindən Gülnar Əliyeva-
ya təqdim olunub. 
“AtaHolding” MMC-də HİK-in 
sədri Gülnar Əliyeva bildirib ki,  
“AtaHolding” 29 dekabr 2007-ci 
il tarixindən AHİK-in üzvüdür. 
”AtaHolding” 2015-ci ildə də hol-
dinqin kollektivinə Sağlam və Təh-
lükəsiz əmək şəraitinin yaradıl-
ması üzrə ilin ən yaxşı müəssisəsi 
devizi ilə keçirilən respublika mü-
sabiqəsinin ən yaxşı nəticələrinə 
görə diplomla təltif olunmuşdur.
Tədbirdə “AtaHolding” və “Excel-
sior Hotel Baku” otelinin əmək-
daşları iştirak ediblər. 

5-9 iyun tarixləri arasın-
da Bakıda Şıxov velopar-
kında keçirilən BMX ve-
losiped idman növü üzrə 
dünya çempionatında 
“AtaBank” ASC AtaMa-
tik səyyar bankomatı ilə 
iştirakçılara, azarkeş və 
qonaqlara müxtəlif növ 
bank xidməti göstərib. 5 
gün müddətində davam 
edən çempionatda Ata-
Matik səyyar bankomatı 
vasitəsilə hər kəs nağd 
pul çıxara, habelə nağd-
sız ödənişlər və əməliy-

yatlar apara bilib. 
“AtaBank” ASC-nin İda-
rə Heyəti Sədrinin bi-
rinci müavini Etibar Ba-
başlının sözlərinə görə, 
AtaBank hər zaman öl-
kəmizdə idmanın və tu-
rizmin inkişafı məqsədi 
ilə keçirilən yarışlarda 
Azərbaycan vətəndaşları 
ilə yanaşı, həm də xari-
ci  qonaqlara innovativ 
bank xidmətlərindən is-
tifadə etmək imkanı ya-
radır. Qonaqlar banka 
gəlmədən yarışın keçiril-

diyi məkanda AtaMatik 
səyyar bankomatından 
istifadə edərək bir sıra 
bank əməliyyatlarını hə-
yata keçirə bilərlər. 
1993-cü ildən fəaliyyət 
göstərən “AtaBank” ASC 
100% yerli kapitala ma-
lik, qabaqcıl texnologiya-
lı universal Azərbaycan 
bankıdır. Bank Bakıda 
və ölkənin müxtəlif re-
gionlarında korporativ 
və fərdi müştərilərə tam 
xidmətlər spektrini təq-
dim edir.

Azərbaycan Respublikası Milli Məclisinin İqtisadi siyasət, sənaye və sahibkarlıq komitəsinin sədri, 
akademik Ziyad Səmədzadə  “Azərbaycan Meliorasiya və Su Təsərrüfatı” ASC-nin sədri 

Əhməd Əhmədzadəyə və Mübariz Əhmədzadəyə bacıları
ƏLİYYƏ XANIMIN

vəfatından kədərləndiyini bildirir və dərin hüznlə başsağlığı verir.


